
Watanzania tupalilie uchifu wa kisasa tu

Mbinu mkakati Utambulisho Mikoautakavyochochea maendeleo kitaifa

Ukurasa 14

Ukurasa 13

Uongozi Dar wafunguka undani ubishi wa Machinga dhidi ya agizo waondoke

Na Mwandishi Wetu

MTU anaporudishwa shule darasa la Jiografia, tena shule ya msingi anakumbushwa ramani ya Tanzania yenye ukubwa kilometa za mraba 945,087 ndani yake kuki-wapo na mikoa 31. 
Pia, akirejeshwa katika masomo ya Uraia na Historia, kunapatikana dondoo; utulivu na amani ndiyo nguzo yake, kukiwapo orodha ya waasisi waliotangulia mbele ya haki. 

Katika majivuno hayo ya haki, jamii inawajibishwa ulinzi na utetezi wa utamaduni wake, ikiwa sehemu ya kudumisha umoja huo. Rais Samia Suluhu Hassan, am-baye kwa sasa ameshika dhamana ya uongozi wa nchi tayari yuko katika safari anayozidi kuvuta mapinduzi ya safari ya uchumi na maendeleo na si ajabu kumba-shiria ‘hapati usingizi’ kwa hilo.
Dira yake ni mapinduzi ya fikra hasa kwa vijana   wanaokar-ibia theluthi mbili ya Watanzania wote, wahame kutoka maisha ya utegemezi.

Tanzania hadi sasa inajipanga kwa maboresho ya uchumi wa ndani, huku nje yake kukiwapo mapambano ya kumiliki masoko ya pamoja ya Jumuiya ya Af-rika Mashariki (EAC), dunia ya utandawazi na Mapinduzi ya Nne ya Viwanda. 

UTAMBULISHO WA MIKOA
Hivi sasa Rais Samia, mbali na 

kutaka watendaji kitaifa kutaka wasaidizi wake kusaka na kuvuna fursa zilizoko ndani ya EAC na nyayo zote duniani za diplomasia ya uchumi, pia ndani ya mipaka ana lake la ziada analoliita ‘utam-bulisho wa mikoa.’
Msingi wake, Rais Samia, anaio-na mikoa imejaa fursa na sasa anataka ziundiwe utambulisho wake maarufu ‘regional branding’ utakaozisaidia kujenga uchumi wake na kitaifa. 

Msingi wa utambulisho ni dha-na pana inayohitaji dhamira ya dhati kutoka kwa viongozi, pia wa-

nanchi husika kwa pamoja. 
Utambulisho mkoa unatajwa kuwa uti wa mgongo wa eneo husika katika kuinua uchumi wake, ikitambulisha na kuonye-sha fursa zilizopo, zikiambatan-ishwa na kiini kikuu cha utama-duni wa wenyeji na sehemu husika. 

Hapo ndipo kunaiwezesha serikali kugawa fursa za maen-deleo kutokana na utambulisho huo husika, mathalani inakuwa ngumu kujenga kiwanda cha kuchakata nyama Singida, iwapo 

mkoa huo unahitaji pembejeo za kilimo cha alizeti,
Kinadharia, inafafanuliwa taifa imara huzaliwa kwenye utama-duni madhubuti unaolinda soko lake na sio chanzo mbadala. 

Mara zote inajulikana kiu ya dunia huwa ni kuujua utama-duni wa Afrika, huku nchini Tan-zania, Rais Samia anawekeza zai-di  ikiwamo kupitia ushiriki wake kwenye matamasha ya utama-duni, mfano mkoani Mwanza na  Kilimanjaro hivi karibuni.
Rais ameanika bayana kuwa 

umuhimu wa nchi kusimamia na kuhamasisha ushiriki wa vijana katika shughuli halali za kijamii na kiuchumi katika maeneo waliko, akihimiza ma-badiliko ya kifikra, dhana na mitazamo ambayo mara nyingi inawazuia vijana kuchangamkia na kutumia fursa zao. 
Pia, anataja haja ya kupashana taarifa za fursa zilizopo na zijazo ndani na nje ya nchi, ili kuandaa mazingira na utayari wa kunu-faika nazo, mfano ukielekezwa kwenye uwezekano wa mab-adiliko ya hali ya hewa, yanay-oathiri mpangilio wa wanyama hifadhini, mbadala ukiangukia Utalii wa Utamaduni. 

Rais Samia anahimiza haja ya kuwaona vijana wanashiriki-ana kwa kubadilishana taarifa, maarifa na uzoefu, hata ku-jengeana uwezo unaochochea ukuaji biashara, sanaa na men-gine ya maendeleo. 
Hata hivyo, anataja vigezo vya kuwanyanyua vinajumuisha miundombinu wezeshi kwenye biashara, urahisi wa kupatikana mitaji, unafuu wa kodi, ada na tozo, pia sera na sheria rafiki kwa vijana, hususani wajasiri-amali wadogo na kati.

DARASA LA UGHAIBUNI
Mtu anapokanyaga ndani ya taifa kubwa Marekani, ana-kutana na matamasha makub-wa ya sanaa na muziki kama Coachella na Sherehe za Kwan-za, zote zikiwa sehemu ya utam-bulisho wa maeneo hayo. 

Ni matamasha yaliyojengewa misingi ya utamaduni, ambao baadaye unabadilika kuwa fur-sa kwenye maisha ya vijana na mwisho wa safari, nchi ya Mare-

JICHO LA TATU LA RAIS SAMIA;

INAENDELEA UK 12

Rais Samia Suluhu Hassan, alipokuwa mgeni rasmi kwenye Tamasha la Utamaduni jijini Mwan-
za. PICHA: MTANDAO.

• Utamaduni wa tamasha kubeba jukumu

Rais Samia Suluhu Hassan  akikata keki kusherehekea kumbukumbu ya 
siku yake ya kuzaliwa Ikulu Chamwino, mkoani Dodoma, jana. PICHA: 
IKULU

Shahidi adai hatambui kama 
kina Mbowe walipanga ugaidi
Na Kulwa Mzee

SHAHIDI wa 12 wa Jamhuri ka-
tika kesi ya ugaidi inayomkabili 
Mwenyekiti wa CHADEMA, Free-
man Mbowe na wenzake watatu, 
Luteni Dennis Urio, amedai kuwa 
hatambui kama washtakiwa hao 
walipanga vitendo vya kigaidi.

Sambamba na madai hayo, 
Urio amedai kuwa anafahamu 
baada ya kesi hiyo kumalizika, 
anaweza kuwa shujaa au mtu asi-
ye na thamani duniani.

 Akihojiwa jana na Wakili wa 
Utetezi, Nashon Nkungu, katika 
Mahakama Kuu, Divisheni ya 
Makosa ya Rushwa na Uhujumu 
Uchumi, mbele ya Jaji Joachim Ti-
ganga, Luteni Urio alidai hafaha-
mu kama Mbowe, Halfani Bwire, 
Adamu Kasekwa na Mohammed 
Ling’wenya walikutana Moro-
goro, Moshi na Arusha kula njama 
za kufanya ugaidi.

Shahidi huo pia alikiri kwamba 
Mbowe hajawahi kukutana na 
makomandoo hao  Morogoro 
bali yeye ndiye alikutana nao. Pia 
alikana kwamba alikwenda Mo-
rogoro kukutana na magaidi ku-
waunganisha ili wafanye ugaidi.

Shahidi huyo alidai kuwa ali-
wadanganya mshtakiwa wa pili, 
Kasekwa, na wa tatu, Ling’wenya, 
kwamba kuna kazi ya ulinzi kwa 
Mbowe wakati anajua aliwataka 
vijana hao kwa ajili ya kuambat-
ana nao. Pia alikiri kumdanganya 
Mbowe wakati anamdodosa 
kuhusu ngazi yake ya kijeshi na 
kuwa hana ngazi yoyote.

Alidai kuwa katika mazungum-
zo yake na Mbowe, hapakuwa na 
umuhimu wa kutumia simu kure-
kodi kila anapopigiwa na Mbowe.

Wakili Nkungu alimtaka sha-
hidi aonyeshe ujumbe mfupi wa 
simu inayozungumzia ugaidi ka-
tika simu yake iliyoko mahakam-
ani kama kielelezo ndipo alipodai 
kuwa hakuna ujumbe unaozun-
gumzia jambo hilo. 

Urio alidai kuwa ujumbe uli-
omo ni wa kuwasafirisha vijana 
lakini hakuna neno ugaidi. Alidai 
kuwa ujumbe mmojawapo unese-
ma: “Kaka wale mtu tatu wana 
uharaka siku zimeisha.”

Kadhalika, shahidi huyo al-
idai kuwa moja ya ujumbe wa 
maandishi alimwambia Mbowe 
simu si salama kwa sababu wali-
kuwa hawaelewani.

Awali, Luteni Urio aliibua mvu-
tano wa kisheria baada ya ku-
kataa kujibu baadhi ya maswali 
aliyokuwa akiulizwa na Wakili 
Nkungu akidai ni siri.

Wakili Nkungu akihoji maswali, 
alitaka kufahamu kama shahidi 
anajua baada ya kesi hiyo ya ugai-
di ya Mbowe kumalizika anaweza 
kutoka shujaa au mtu asiye na 
thamani duaniani.

Luteni Urio alijibu kwamba 

anafahamu hilo na anaufahamu 
pia msemo usemao heri kufa ja-
siri kuliko kuishi kama mtumwa. 
Shahidi  pia alikiri kwamba ana-
jua kesi hiyo inafuatiliwa duniani 
kote.

Alipohojiwa kwa mwaka wa-
natoa makomandoo wangapi, pia 
alidai hawezi kusema ndipo al-
ipobanwa zaidi na kuulizwa kama 
ana kiburi kutokana na kujibu 
maswali kisha akajibu kwamba 
amekula kiapo, hivyo  hawezi 
kutoa siri.

Baada ya hapo, Nkungu alisi-
mama na kudai: “Mheshimiwa Jaji 
kifungu 264 kinasema Mahakama 
Kuu itakuwa na mamlaka kuwa 
shahidi anapofika aweze kutoa 
ushahidi na shahidi amefika ha-
taki kutoa majibu. Tunaomba ma-
hakama itoe mwongozo.” 

“Tunaomba kiapo alichokula 
mahakamani kiwe juu ya viapo 
vingine vyote. Hakuna  sheria 
inayokataza, kiusalama hakuna 
mambo ambayo yanakiukwa. Hat-
uoni  shida kusema yeye ni nani. 
Wamekuja watu hapa wakasema 
wao ma-inspekta, ma- RCO.”

“Kuna msemo unasema mwo-
sha huoshwa. Katika mahakama 
hii, Wakili Abdallah Chavula ndi-
ye alisimama kuhoji mashahidi 
kina Adamoo kwamba komandoo 
mmoja anapiga askari wangapi? 
Hatukipinga tulimuacha aulize.

“Tunaomba haki iwe pande 
mbili. Vifungu  141, 156,155 na 
158 ni vifungu wezeshi ambavyo 
vinaipa mahakama wajibu wa 
kutoa ushahidi,” alidai Nashon 
kasha Wakili  Chavula akasimama 
na kuomba hoja za utetezi zisi-
kubaliwe kwa kuwa hazina ma-
shiko kisheria na kwamba shahidi 
hawezi kulazimishwa ajibu mas-
wali.

Alidai Wakili anaomba ma-
hakama imlazimishe shahidi kuji-
bu swali lake, shahidi kasema siri 
hawezi kutamka hadharani ana 
nafasi gani.

Wakili wa Serikali Mwandam-
izi, Pius Hillar, pia aliungana na 
Chavula kuiomba  mahakama itu-
pilie mbali maombi ya utetezi na 
kwamba wakili aelekezwe kuuliza 
maswali sahihi. 

Baada ya kusikiliza malumbano 
hayo, Jaji Tiganga aliahirisha hadi 
saa 8:30 mchana ili kuzipitia hoja 
hizo kisha kutoa uamuzi kama  
shahidi ajibu maswali hayo au 
asijibu.

Hata hivyo, Jaji alitoa uamuzi 
kwamba shahidi ajibu maswali 
na kwamba endapo mengine ya-
takuwa nje ya mipaka, ataelekeza 
asijibu. 

Akitoa uamuzi, Jaji Tiganga 
alisema anakubaliana na Wakili 
Nkungu kwamba Kifungu cha 264  
kinatoa mamlaka ya jumla juu ya 
Mahakama kuendesha shughuli 
zake.

Mkurugenzi wa Wateja Wadogo na Kati wa Benki ya CRDB, Boma Raballa (wapili kushoto), akikabidhi 
mfano wa tiketi ya kushuhudia mechi ya fainali ya Mashindano ya AFCON nchini Cameroon mmoja wa 
washindi wa droo ya Shinda na TemboCard Viza, Njama Ayoub Matumbo (kulia), wakati wa hafla ya kuwa-
zawadia  washindi wa mwezi Desemba 2021, jijini Dar es Salaam jana. PICHA: MPIGAPICHA WETU

Rais Samia ataja matukio 
matano katika maisha yake

Na Mwandishi Wetu, DODOMA

RAIS Samia Suluhu Hassan am-
etaja mambo matano aliyokutana 
nayo kwenye maisha na uongozi 
ikiwamo anavyokabiliana na wingi 
wa mafaili ofisini.

Samia aliyasema hayo jana Ikulu, 
Chamwino jijini hapo wakati akiho-
jiwa katika kipindi cha Jambo Tan-
zania,  kinachorushwa na kituo cha 
runinga cha TBC ikiwa ni kushere-
hekea siku yake ya kuzaliwa. Samia 
jana alitimiza umri wa miaka 62.

Alisema mafaili yanayowasil-
ishwa ofisini kwake ni mengi na 
anajitahidi kuyafanyia kazi na kuji-
kuta akilala saa saba ya usiku.

“Mafaili yapo hadi kitandani naji-
tahidi yasikae kwangu, yakakae 
huko kwa wenzangu. Kila yakiingia 
mimi nayatoa na muda mwingi naji-
kuta kulala ni saa 7:00 za usiku.

“Nikilala na faili juu ya meza siku 
hiyo nimechoka sana, lakini mara 
nyingi najitahidi nisilale na faili juu 
ya meza. Lakini  ukiacha mafaili 
kazi ni nyingi pia wanaotaka uende 
ukarasmishe shughuli zao, wanao-
taka ukawatembelee, unaalikwa 
nje, unaowaalika waje, kazi ni ny-
ingi sana,” alisema.

“Ukijua kuwatumia wasaidizi 
huwi na mzigo mkubwa kwa saba-
bu unaurudisha kwa wasaidizi 
na wao wafanye ndiyo maana ka-
tika mikutano mingi na wasaidizi 
wangu nawaambia amueni fanyeni 
maamuzi (uamuzi),” aliongeza.

Kuhusu wanaokosea kufanya 
uamuzi, atamrekebisha hata mara 
nne na kwamba hatamfukuza 
isipokuwa amerudia mara nyingi 
kufanya hivyo.

Mbali na kukumbana na mzigo 

wa mafaili, Rais Samia alitaja jam-
bo lingine alilokutana nalo ni kero 
za Muungano. Alisema alipokuwa 
Waziri katika Serikali ya Zanzibar, 
alikuwa msemaji na alipoteuliwa 
kuwa Waziri wa Muungano, alipe-
wa jukumu hilo na kupunguza kero 
12 kutoka zaidi ya 20 zilizokuwapo. 

BUNGE LA KATIBA
Mwaka 2014 katika Bunge la Kat-

iba, alikuwa makamu mwenyekiti 
huku mwenyekiti akiwa Samuel 
Sitta (sasa marehemu). Alisema ka-
tika kipindi hicho ufanisi mkubwa 
ulitokana na namna walivyopata 
theluthi mbili ya wajumbe kutoka 
Zanzibar kupitisha rasimu ya Kati-
ba Inayopendekezwa. 

 “Namshukuru Mungu kwenye 
Bunge tulitoka vyema. Kikwazo 
kikubwa kilikuwa  kupata theluthi 
mbili kutoka Zanzibar kusema 
ndiyo kwa ile rasimu ya Katiba tuli-
yokuja nayo. Ilikuwa  kazi sana kwa 
sababu kule sisi tulikuwa tumeg-
awanyika nusu hawa nusu. Ilikuwa 
kazi kuzungumza na ndugu zangu, 
kuwaelewesha, kuwashawishi mpa-
ka tukafanikiwa kuipata hiyo idadi,” 
alisema.

MGOMBEA MWENZA
Kiongozi huyo alisema tukio am-

balo lilimstaajabisha mwaka 2015 
ni wana CCM kumpitisha kuwa 
mgombea mwenza wa mgombea 
urais ambaye alikuwa Dk. John 
Magufuli (marehemu).

“Lakini nikasema Mungu akipan-
ga anakupa njia. Kwa hiyo tukaenda 
nalo tukavuka salama,” alisema.

KIFO CHA MAGUFULI
Kifo cha Magufuli, alisema liliku-

wa kubwa kushinda yote kutokana 
na kuondokewa na kiongozi mkuu 
wa nchi, hivyo yeye kulazimika 
kushika usukani wa kuongoza nchi. 
“Ilikuwa ‘shock’ (mshtuko) ya mai-
sha yangu, lakini Mungu akipanga, 
Mungu anakupa njia. 

Anakupa maono na kukuelekeza 
cha kufanya ilmradi kuwa na nia ya 
dhati kulifanya lile ambalo wenza-
ko wametaka mlifanye basi tunak-
wenda,” alisema.

KUPERUZI MITANDAONI
Rais Samia alisema anapopata 

nafasi ya kupumzika, hutumia 
kuongeza ujuzi wa kazi kwa 
kuangalia wanavyofanya wengine. 
“Nikiingia kwenye mitandao nao-
na mambo haya yametokea wapi 
yalipotokea yamechukuliwa hatua 
gani, labda wapi kuna nini kuna 
changamoto zipi zinafanana na 
nchi gani. Unaingia kuangalia wal-
ivyofanya nyuma au sasa hivi jinsi 
ya kushughulika na changamoto 
zinazokuja,” alisema.

UJUMBE KWA WATANZANIA

“Huwa nawaambia duniani kuna 
nchi moja tu inayoitwa Jamhuri ya 
Muungano wa Tanzania. Hakuna 
nyingine. Ndani yake kuna Watan-
zania ambao ni sisi na Mungu am-
etupanga katika ngazi mbalimbali. 
Wito wangu tufanye kazi kwa bidii. 
Tutakaojenga nchi hii ni sisi Watan-
zania na tutakaobomoa ni sisi Wa-
tanzania,” alisema. 

Aliwataka Watanzania kufuata 
mila, desturi, Katiba, sheria za nchi 
na taratibu zilizowekwa na kujitu-
ma kufanya kazi kwa bidii kwa kila 
ngazi ili kuiinua zaidi nchi.

Polisi Dar yaua watatu kwa tuhuma ujambazi
Na Maulid Mmbaga

JESHI la Polisi Kanda 
Maalumu ya Dar es Salaam 
limesema limewaua watu 
watatu wanaodaiwa kuwa 
ni majambazi katika eneo 
la Mbagala Zakhem mkoani 
Dar es Salaam.

Kamanda wa Polisi Kanda 
hiyo, Jumanne Muliro, 
alimtaja mmoja wa watu 
hao ni Mrisho Bonge am-
baye alikuwa na wenzake 
wawili, ambao walikuwa 
katika harakati za kwenda 
kufanya tukio la uporaji 
katika duka linalotoa hu-
duma za kifedha.

Kamanda Muliro alisema 
tukio hilo lilitokea juzi 
majira ya usiku  karibu na 
duka la Rosemary Kima-
rio ambaye ni wakala wa 
huduma za kifedha.

Alisema watuhumiwa 
hao wakiwa na pikipiki 
yenye namba MC 908 DBG 
walifika katika eneo hilo 
na wakiwa katika hatua za 
mwisho za kutaka kuvamia 
na kupora pesa walibaini 
kuwa wanafuatiliwa na 
askari polisi ambao walifi-
ka haraka katika eneo hilo.

“Watu hao baada ya 
kubaini kuwa wanafuatili-
wa walianza kurusha risasi 
ovyo, askari polisi katika 
mazingira hayo waliji-
hami na kuwashambulia 
watuhumiwa hao ambao 
walijeruhiwa na kupele-
kwa haraka hospitali, 
lakini baada ya kufikishwa 
ilibainika wamepoteza mai-
sha,” alisema Muliro.

Kamanda Muliro alise-
ma katika eneo la tukio 
watuhumiwa hao wali-
kutwa na bastola moja 
aina ya model 75 CAL 9 
Para namba K4596 ikiwa 
na magazine moja yenye 
risasi 11.

Alisema watu hao pia wa-
likutwa na noti bandia ze-
nye thamani ya Sh.milioni 
moja, ambazo huzitumia 
kuwazubaisha mawakala 
kama wateja na baadaye 
huwapora fedha halisi kwa 
kuwatishia na silaha.

Kamanda Muliro alisema: 
“Jeshi la Polisi Kanda 
Maalum ya Dar es Salaam 
linawataka raia wema 
kuendelea kutoa taarifa za 
kihalifu mapema ili Jeshi 
la Polisi  kufanya kazi ya 
kuzuia matukio hayo.”

Mzee wa miaka 80 ajinyonga hadi kufa
Na Renatha Msungu, DODOMA

JESHI la Polisi mkoani Dodoma 
limethibitisha kutokea kwa tukio 
la mzee mwenye umri wa miaka 
80, Edward Lusito, anayedaiwa ku-
jinyonga hadi kufa katika eneo la 
Njedengwa, mkoani hapo.

Taarifa zaidi zinaeleza kuwa mzee 
huyo alikutwa amejinyonga kwa ku-
tumia kamba ya katani chumbani 
kwake hadi kufa usiku wa kuamkia 
jana.

Akizungumza na Nipashe, Ka-
manda wa Polisi Mkoa wa Dodoma, 
Onesmo Lyanga, alisema tukio hilo 
lilitokea jana na jeshi hilo limeanza 
uchunguzi ili kubaini sababu za ku-

jinyonga kwake.
Tukio hilo ni la nne katika kip-

indi cha wiki mbili, likiwamo la 
wanawake wawili kuuawa kikatili 
na wenza wao, mauaji ya familia ya 
watu watano na watoto wa mitaani 
kuchomana na visu na kusababisha 
kifo cha mtoto mmoja.

Kamanda Lyanga alisema mzee 
huyo alijinyonga mwenyewe na 
polisi inaendelea na uchunguzi kwa 
ajili ya kubaini chanzo cha matukio 
ya kujitoa na kutoana uhai.

Alisema Jeshi la Polisi halitavu-
milia vitendo vya kihalifu vinavyo-
fanywa na jamii kwa sababu havi-
kubaliki na wataendelea kukemea 
ili kuhakikisha jamii inaacha kufan-

ya matukio hayo.
Vile vile, alisema jeshi hilo linaen-

delea    na uchunguzi wa matukio 
yote ya mauaji na uhalifu yanay-
ofanywa       na      jamii na kuwa-
chukulia hatua za kisheria wanao-
husika.

Aliwataka wananchi wa Dodoma 
kuendelea kutoa ushirikiano kwa 
jeshi hilo ili kuwabaini wahalifu wa-
naofanya vitendo hivyo kwa jamii 
na kukatiza maisha yao.

Juzi Makamu wa Rais Philip 
Mpango kwa niaba ya Rais Samia 
Suluhu Hassan, alikemea vitendo 
hivyo na kutaka polisi kuchukua 
hatua kukomesha matukio hayo ya 
mauaji. 

TAKUKURU yaonya uhujumu wa miradi
Na Julieth Mkireri, KIBAHA 

MKUU wa Taasisi ya Kuzuia na 
Kupambana na Rushwa (TAKUKU-
RU) Mkoa wa Pwani, Suzana Ray-
mond, amewaonya watu wenye nia 
ya kuihujumu serikali kwenye mi-
radi ya maendeleo  kuwa hatua za 
kisheria  zitachukuliwa    dhidi yao.

Suzana alitoa kauli hiyo jana mji-
ni Kibaha alipokuwa akitoa taarifa 
ya miezi mitatu ya taasisi hiyo kwa 
waandishi wa habari.

“Tutakuwa wakali sana kwa watu 
wanaojihusisha na rushwa au ufisa-

di kwenye miradi ya maendeleo, 
tuungane pamoja kujenga Tanzania 
yenye maendeleo ya kweli kupitia 
miradi hiyo inayoanzishwa na seri-
kali yetu,” alisema Suzana.

Aliwaomba wakazi wa Mkoa wa 
Pwani kufuatilia miradi ya maen-
deleo katika maeneo yao na kutoa 
taarifa   wanapokuwa na shaka   
kuhusiana na utekelezaji wa mi-
radi hiyo. “Katika usimamizi wa 
miradi tutangulize uzalendo tuwe 
waaminifu na waadilifu ili kujenga 
Tanzania   imara kadri ya maelek-
ezo ya serikali,” alisisitiza.

Alieleza kuwa katika kipindi cha 
miezi mitatu miradi ya maendeleo 
56 katika sekta za afya, elimu na 
maji yenye thamani ya Sh. bilioni 
11.9 ilikaguliwa. 

Alisema katika ukaguzi mapun-
gufu yaliyobainika yalifanyiwa 
marekebisho ili kuhakikisha miradi 
inalingana na thamani ya fedha.

Katika kipindi hicho pia malala-
miko 132 yalipokelewa katika taasisi 
hiyo ambapo kati ya hayo 93 yalihu-
su rushwa, na kwamba 92 uchungu-
zi wake unaendelea na moja uchun-
guzi umekamilika.

PM atoa maagizo 13 kuhusu Kiswahili LHRC sasa yalaani 
matukio ya mauaji
Na Christina Mwakangale

KITUO cha Sheria na Haki za Bi-
nadamu (LHRC), kimelaani matukio 
ya mauaji yanayoendelea kutokea 
maeneo mbalimbali nchini, hususani 
yaliyoripotiwa Januari, mwaka huu.

Mkurugenzi Mtendaji wa LHRC, 
Anna Henga, akizungumza na waandi-
shi wa habari mkoani Dar es Salaam 
jana, alisema katika kipindi cha Janu-
ari mwaka huu takribani matukio 20 
yameripotiwa na kusababisha ukiuk-
waji wa haki za binadamu.

Kutokana na matukio hayo kukith-
iri, alisema LHRC inatoa wito kwa 
wanasaikolojia, watetezi wa haki za 
binadamu pamoja na viongozi wa 
kijamii kutumia muda wao kuuelimi-
sha umma.

“Kituo cha sheria kimekusanya 
takribani matukio 20 ya mauaji hayo, 
yaliyoripotiwa katika mikoa ya Mt-
wara, Rukwa, Njombe, Katavi, Mwan-
za, Dodoma, Ruvuma, Dar es Salaam 
na Mara,”alisema Henga.

Alisema tukio lingine lililotokea 
mkoani Mwanza, liliripotiwa wa-
nawake watatu kuuawa na miili 
yao kutupwa eneo la Mecco Kusini, 
wilayani Ilemela Januari 20 mwaka 
huu. “Ilidaiwa kwamba wanawake 
hao walibakwa kisha kuuawa kikatili 
kwa kukatwa na mapanga na watu 
wasiojulikana. LHRC inalaani kitendo 
hiki cha ukatili dhidi ya wanawake 
na tunatoa rai kwa Jeshi la Polisi ku-
fanya uchunguzi na kuhakikisha watu 
waliofanya vitendo hivi vya ukatili 
wanafikishwa mahakamani,” alisema 
Henga.

Kadhalika, alisema tukio lingine 
ni lililotokea mkoani Rukwa, ku-
likoripotiwa mauaji ya mama na 
watoto wake wawili, mmoja wa 
umri wa miaka mitatu na mwingine 
sita, waliouawa katika mazingira ya 
kutatanisha na watu wasiojulikana na 
miili yao kukutwa imekatwa sehemu 
mbalimbali.

Alisema tukio lingine lilitokea 
mkoani Dodoma, Januari 23, mwaka 
huu, kuliko ripotiwa tukio la watu 
watano wa familia moja, kuuawa na 
watu wasiojulikana katika Kijiji cha 
Zanka wilayani Bahi.

“LHRC imerekodi tukio la mauaji 
wilayani Songea mkoani Ruvuma, 
kwamba mhudumu wa nyumba ya 
kulala wageni ya Peace Lodge, Gema 
Haule (23), aliuawa kikatili na mteja 
katika nyumba hiyo ya kulala wageni.

“Mteja huyo alikuwa anadaiwa 
Sh. 50,000. Kutokana na deni hilo, 
uongozi wa nyumba hiyo ya kulala 
wageni, uliamua kushikilia simu 
ya mkononi ya mteja huyo aina ya 
Nokia na nguo zake hadi pale ataka-
polipa deni hilo,” alieleza Anna na 
kuongeza:

Hata hivyo, mteja huyo aligoma 
kulipa deni na kuendelea kuja mara 
kwa mara kudai vitu vyake. Janu-
ari 20 mteja huyo alifika tena kudai 
vitu hivyo na alipokataliwa ndipo 
akaamua kutekeleza mauaji hayo.

Na Romana Mallya 

WAZIRI Mkuu, Kassim Ma-
jaliwa, ametoa maagizo 13 kwa 
chuo kikuu, mabalozi, wizara, 
mahakama na taasisi kuhakiki-
sha lugha ya Kiswahili inaima-
rishwa kwa kufundishwa na 
kutumika kimataifa ili kuten-
geneza jina duniani kuwa chim-
buko lake lilianzia hapa.

Majaliwa alitoa maagizo hayo 
jana wakati wa utoaji wa tuzo za 
Kiswahili ya mabati-Cornell ya 
Fasihi ya Afrika za mwaka 2021 
zilizoandaliwa na kudhaminiwa 
na Kampuni ya mabati ya ALAF 
kwa kushirikiana na Kampuni 
ya mabati ya Rolling Mills ya 
Kenya ambazo ni miongoni 
mwa kampuni za Safal Mauri-
tius.

Ofisi nyingine iliyoshiriki ni 
ya Makamu Mkuu wa Masuala 

ya kimataifa katika Chuo Kikuu 
cha Cornell, Idara ya Taaluma 
za Afrika ya Chuo Kikuu cha 
Cornell, Marekani. 

Majaliwa aliagiza matumizi 
fasaha ya Kiswahili yapewe ki-
paumbele kwenye huduma za 
jamii, mikutano, mahakamani, 
warsha na makongamano yote 
ya ndani na nje.

“Pili, Wizara ya Elimu, Sayansi 
na Teknolojia, iendelee kuu-
fanyia kazi mkakati wa kukitu-
mia Kiswahili kufundisha katika 
ngazi mbalimbali za elimu na 
kuongeza wataalamu wa Kiswa-
hili.

“Wizara ya Elimu, Wizara ya 
Sanaa, Utamaduni na Michezo 
na Wizara ya Mambo ya Nje, 
Ushirikiano wa Afrika Mashariki 
shirikianeni kujenga uwezo wa 
wataalamu wa ndani wa kutaf-
siri lugha mbalimbali za kigeni.”

Jambo la tatu, amezitaka ba-
lozi zote za nje zianzishe madar-
asa ya Kiswahili kwenye nchi 
wanazoziwakilisha ili wanao-
taka wajifunze huko na kutolea 
mfano balozi wa Zambia, Cuba, 
Canada, Ufaransa tayari wame-
shafanya hivyo.

Nne, Majaliwa amewataka 
wataalamu wa Kiswahili wa-
hakikishe wanaweka mikakati 
thabiti ili kukipenyeza kwa njia 
mbalimbali ikiwa ni pamoja na 
kuandika kamusi na vitabu vi-
takavyosaidia watu kujifunza 
lugha hiyo.

Ametaka baadhi ya maeneo 
watumie mbinu za ushawishi 
ili kukifikisha kwenye maeneo 
yao hususan katika medali za 
kimataifa.

Tano ametaka mafunzo ya 
Kiswahili yaimarishwe kwa 
kutoa programu maalumu za 

kuzalisha wataalamu na waka-
limani       wa lugha hii wenye 
kukidhi     viwango   vya ki-
mataifa.

Jambo la sita alilitoa kwa 
taasisi za elimu kuanzisha uta-
ratibu wa kuwatambua wataal-
amu katika ngazi za umahiri ili 
washindane katika soko la ajira 
kwa sababu wakati fulani wa-
tanzania walishindwa kufanya 
hivyo kutokana na kutokuwa 
na vyeti vya kutambua umahiri 
wao katika Kiswahili.

“Saba, matumizi yake yaima-
rishwe katika kutoa huduma 
za kimahakama na uandishi wa 
nyaraka za kisheria ambayo pia 
najua yanaendelea pamoja na 
kutafsiri sheria. Nane, mikakati 
madhubuti iwekwe ili kuridhi-
wa kuwa lugha rasmi kwenye 
jumuiya nyingine za kikanda na 
kimataifa.” 

Mwenyekiti 
wa Bodi ya 
Wadhamini wa 
NSSF, Ba-
lozi Ali Idi Siwa 
(kushoto), aki-
kabidhi zawadi 
ya picha kwa 
Waziri wa 
Nchi, Ofisi ya 
Waziri Mkuu, 
Kazi, Vijana, 
Ajira na Wenye 
Ulemavu, Prof. 
Joyce Ndalicha-
ko, alipofanya 
ziara ya kikazi 
katika ofisi ya 
NSSF makao 
makuu, jijini 
Dar es Salaam 
jana. Kulia ni 
Mkurugenzi 
Mkuu wa NSSF, 
Masha Mshom-
ba. PICHA: 
MPIGAPICHA 
WETU

Ndalichako aipongeza NSSF kufikia wanachama sekta rasmi, isiyo rasmi
Na Mwandishi Wetu

WAZIRI wa Nchi, Ofisi ya Wa-
ziri Mkuu, Kazi, Vijana, Ajira na 
Wenye Ulemavu, Profesa Joyce 
Ndalichako, amepongeza kazi 
inayofanywa na Mfuko wa Taifa 
wa Hifadhi ya Jamii (NSSF) kwa 
kuifikia sekta rasmi na sekta 
isiyo rasmi.

Pia, amefurahishwa na uon-
gozi wa Mfuko ulivyofanikiwa 
kuongeza idadi ya wanachama 
na kufanya thamani yake kuen-
delea kukua. 

Profesa Ndalichako alisema 
hayo jana katika ziara yake 
makao makuu ya NSSF jijini Dar 
es Salaam, ikiwa ni mara yake 
ya kwanza tangu alipoteuliwa 
na Rais Samia Suluhu Hassan, 
kushika wadhifa huo.

Aliupongeza Mfuko kwa ku-

pata mafanikio mbalimbali na 
kuwaomba kuongeza juhudi za 
kufuatilia michango ya wana-
chama kutokana na baadhi ya 
waajiri wa sekta binafsi kuwa na 
changamoto ya kutowasilisha 
michango ya wanachama wao 
kwa wakati.

Alisema kazi nzuri inayoende-
lea kufanywa na watumishi wa 
Mfuko inaleta matokeo chanya 
hasa katika kuongeza idadi ya 
wanachama kutoka sekta binafsi 
na isiyo rasmi jambo  linalosaidia 
makusanyo kuzidi kuongezeka.

Profesa Ndalichako alikiri 
kuwa ndani ya mwaka mmoja 
malalamiko ya wanachama wa 
NSSF yamepungua tofauti na 
ilivyokuwa kipindi cha nyuma 
kwa baadhi ya wanachama 
kuomba msaada ili waweze 
kulipwa mafao yao.

“Ukweli ni kwamba sasa 
malalamiko mengi yamepungua 
na taarifa niliyopatiwa hali inak-
wenda vizuri…nawapongeza 
sana kwa kazi nzuri mnayofanya 
ya kuwahudumia Watanzania 
na kuwapa elimu ya kujiwekea 
akiba kwa ajili ya maisha yao ya 
sasa na ya baadaye,” alisema.

Hata hivyo, aliuomba uongozi 
wa NSSF kuweka mkazo katika 
sekta isiyo rasmi kwa sababu 
inakua kwa kasi na waendelea 
kutoa elimu kwa wajasiriamali 
mbalimbali wakiwamo mama 
lishe, bodoboda, wavuvi, wakuli-
ma, wachimbaji wadogo wa 
madini pamoja na wajasiriamali 
wengine wote waweze kujiunga 
kwa ajili ya kujiwekea akiba ya 
uzeeni.

Profesa Ndalichako alifura-
hishwa na Mfuko ulivyojipanga 

kufikisha huduma zake kwa 
kutumia mifumo mbalimbali ya 
TEHAMA hatua inayorahisisha 
zaidi upatikanaji wa huduma na 
kuwafikia wanachama wengi.

Profesa Ndalichakao ali-
upongeza Mfuko kwa kufanya 
uwekezaji ambao ni moja ya ju-
kumu lao la msingi na kwamba 
ameona miradi mingi wanay-
ofanya ya uwekezaji na kuwaasa 
yenye changamoto waendelee 
kuchukua hatua ili kuikwamua.

Awali, Naibu Waziri wa Nchi, 
Ofisi ya Waziri Mkuu, Kazi, Vi-
jana, Ajira na Wenye Ulemavu, 
Partobas Katambi, alisema ma-
fanikio makubwa yaliyopatikana 
katika Mfuko huo yanatokana 
na kazi kubwa inayofanywa na 
watumishi wa NSSF hasa ka-
tika kutekeleza majukumu ya 
msingi.

SERIKALI imeendeleza hatua za kuihamasisha jamii kujitokeza 
kupata chanjo ya ugonjwa wa UVIKO-19, baada ya kutamka 
kwamba kuanzia sasa itakuwa inatoa takwimu za wagonjwa na 
vifo vinavyotokana na ugonjwa huo.

Waziri wa Afya,  Ummy Mwalimu, ndiye aliyetoa tamko ali-
yeangazia uamuzi huo mkoani Dar es Salaam juzi , akisema len-
go ni kutaka  kutambua umuhimu wa chanjo, ingawa ni hiari.

Ummy  alisema hayo wakati wa kupokea chanjo 800,000 
kutoka Serikali ya China, aina ya Sinopham ambayo itatumika 
kuchanja watu 400,000 dozi mbili.

Alisema hadi sasa chanjo zilizokwishapokelewa ni 8, 821,210 
ambazo zinatosha kuchanja Watanzania, 5,082,380 na kwamba 
hadi juzi waliochanjwa ni 1,922,019 sawa na asilimia 3.33, tangu 
zilipoanza kutolewa mwaka jana aina ya Moderna, Jansen, Pfiz-
er na Sinopham.

Alisema mwitikio wa kuchanja nchini bado ni mdogo wakati  
lengo  ni kufikia asilimia 60 hadi mwishoni mwa mwaka huu.

Alisema ili kuongeza hamasa, kuanzia sasa serikali itakuwa 
inatoa takwimu za wagonjwa wanaougua na idadi ya vifo ku-
tokana na ugonjwa huo, ili taarifa hizo zipimwe na jamii na ku-
tambua umuhimu wa chanjo, ingawa bado serikali inasisitiza 
ni suala la hiari.

Ni ukweli usiopingika kwamba kasi ya Watanzania kuchanja 
ni ndogo kwa sababu asilimia 3.3 haiendani na muda ambao 
chanjo hiyo ilianza kutolewa  nchini Julai mwaka jana.

Tunadhani kwamba taarifa mbalimbali za upotoshaji zi-
lizokuwa zikitolewa ziliwafanya watu wengi kuamini kuwa 
ugonjwa huo hauko Tanzania sambamba na kuaminishwa 
kuwa chanjo ina madhara.

Suala lingine ambalo limechangia watu kusuasua katika 
kupata chanjo ni kutotolewa takwimu za vifo na wagonjwa, 
hivyo kuwafanya watu kutochukua hatua za tahadhari dhidi ya 
maambukizi.

Nchi nyingi zikiwamo za jirani zilianzisha utaratibu wa kutoa 
takwimu hizo kila siku, na hakika ilisaidia raia wake kuelewa 
kwamba kuna ugonjwa huo na watu wanaugua na wengine 
kufa.

Ingawa hata hivyo imechelewa, lakini tunaona kwamba seri-
kali imefanya jambo hilo jema kwa lengo la kuijulisha jamii 
ukubwa wa tatizo za UVIKO-19 na hatua za kuchukua, ikiwamo 
kwenda kupata chanjo.

Katika moja ya nchi jirani, watu takribani milioni 10 waliku-
wa wamepata chanjo ya UVIKO-19, kwa mujibu wa takwimu za 
wiki mbili zilizopita, hali ambayo inadhihirisha kuwa utoaji wa 
takwimu unasaidia kuwahamasisha watu kuchanja.

Utaratibu wa utoaji takwimu za vifo na wagonjwa una lengo 
zuri la kuihamasisha jamii na si vinginevyo. Tunasema hivyo 
kwa kuwa kuna wanaoweza kupotosha kwamba kufanya hivyo 
ni kuwatia woga wananchi.

Tanzania sio kisiwa, hivyo inapaswa kushirikiana na mataifa 
mengine duniani katika masuala mbalimbali, ikiwamo mapam-
bano dhidi ya ugonjwa huu ambao unaendelea kuleta majanga.

Kama alivyosema Waziri Ummy, bado kuna haja ya kuende-
lea kutolewa hamasa na elimu kwa jamii kuhusu umuhimu wa 
chanjo hii ili kufikia malengo ya kuchanja asilimia 60 ya Watan-
zania ifikapo mwishoni mwa mwaka huu.   Viongozi wa serikali, 
taasisi na wa dini ni vizuri wakaendeleza  hamasa kwa Watan-
zania kuchanja, ili kujikinga na ugonjwa wa UVIKO-19.

JAMANI Watanzania wen-
zangu inauma kusikia ajali 
za huku na kule, tena baadhi 
zinatisha. Tujitahidi kuepuka 
ajali hizo zisizokuwa za lazima, 
uzembe, kuendesha mwen-
dokasi, kutumia simu wakati 
dereva anaendesha gari, usin-
gizi na unywaji pombe ni ka-
tika orodha ya yanayochangia 
ajali barabarani.

Ajali hizo watu wengi wame-
kuwa wakiziona kama vile za 
kawaida, kumbe zinapoteza 
maisha ya wengi wasio na ha-
tia kila kukicha. Niseme kila 
kitu kina mwisho jamani! Ifikie 
mahali wananchi tupaze sauti 
zetu pamoja, ili tujinusuru 
kwenye mtego wa ajali za kila 
mara.

Utakuta dereva anaende-
sha basi la abiria safari ndefu 
kutoka mkoa kwenda mwing-
ine anaongea na simu muda 
mrefu, gari liko mwendokasi 
halafu hataki kupunguza wala 
kumsikiliza abiria. 

Wakati mwingine anaweza 
kuwa na usingizi au alikunywa 
pombe bado iko kichwani, 
baadaye anaweza kusababisha 
ajali hiyo ya watu kupoteza 
maisha bila ya sababu.

Serikali wakati ikipigana ku-
pata dawa rasmi ya kuhakiki-
sha   inapata mbadala wa 
kudumu katika kudhibiti ajali 
hizo zisizokoma, ni busara 
sura ya ufumbuzi wa kudumu 
iwapo kwa kuanza na kuyaon-
doa magari mabovu baraba-
rani.

Hilo linaendana na wahusika 
wa usalama barabarani kama 
Polisi Trafiki kuwawajibisha 
wote wanaokumbatia uzembe 
huo, ikiwamo kupokea rushwa 
za wakosaji barabarani.

Mimi nampongeza Waziri 
wa Habari, Mawasiliano na 
Teknolojia ya Habari, Nape 
Nnauye kuitaka serikali ku-
chunguza ajali ya watu 14 wali-
ofariki dunia katika wilaya ya 
Busega mkoani Simiyu.

Hapo iliwajumuisha wa-
nahabari wenzetu wa hapa 
Mwanza waliokuwa wakiele-
kea wilayani Ukerewe kikazi 
na abiria wanane waliokuwa 
basi dogo aina ya Toyota Hi-
ace, pia dereva wa gari la 
serikali walilokuwamo mana-
habari watano.         

Waziri Nnauye aliagiza poli-
si mkoani humo kuchunguza 
zaidi chanzo cha ajali hiyo na 
kutoa majibu, baada ya kushi-
tushwa na ajali hiyo iliyotikisa 
Kanda ya Ziwa na Taifa, asu-
buhi saa 12:30 huko kijiji cha 
Shimanilwe wilayani Busega, 
baada ya gari la serikali ku-
gongana uso kwa uso na hilo 
la abiria.

Ndugu wasomaji nawageu-
kia wahusika wanaosimamia 
kitengo cha usalama baraba-
rani (Trafiki), baadhi ambao 
huenda siyo waaminifu na 
wanasumbuliwa na pepo la 
kupokea rushwa, sababu mimi 
mwenyewe huwa napanda da-
ladala na mabasi makubwa ya 
kusafiri na kuona mazingira 
nisiyokubaliana nayo.

Utashangaa pengine trafiki 
anasimamisha gari la daladala 
au basi kubwa la abiria, anapo-
gundua lina makosa anazun-
guka nyuma yake na kumuita 
dereva au kondakta anayes-
huka kumfuata, bila ya kujali 
ushuhuda fulani kutoka kwa 
abiria.

Baada ya hapo, anaendelea 
kukagua na baadaye anaruhu-

su gari liondoke, kukiwapo 
mazingira ya ukaguzi wenye 
kiulizo.

Sasa nawauliza enyi 
mnaolinda maisha yetu ya 
kila siku barabarani, baadhi 
yenu kuachia gari bovu katika 
mazingira hayo tata, hatujui 
tunaidhinisha mazingira ya 
ajali kwa gari hili bovu? Je,huo 
ni uungwana? 

Hapa Mwanza nitoe kauli 
ya kuwakemea wenye pepo 
la rushwa waliepuke ili kunu-
suru maisha yetu Watanzania 
wana Mwanza. Nawaombeni 
mtumie busara na hekima, pia 
maadili ya kazi zenu.

Ndugu zetu Taasisi ya 
Kuzuia na Kupambana na 
Rushwa (Takukuru) naamini  
hili liko kwenye dhamana 
yenu kulichukulia hatua na 
ibaki simulizi. 

Mtafanya vipi, jibu limo 
kwenye stadi zenu kikazi, pia 
mna nafasi ya kushirikiana 
kiutawala na mabosi wao hao 
wakosaji, muangalie namna 
gani mnaweza kulimaliza.

Nichangie kidogo tu. Takuk-
uru nawafumbua macho hebu 
mthubutu kupanda daladala 
kwa siri na kushuhudia yanay-
otokea humo, niweke mfano 
wa Mwanza ninakopatikana, 
mjionee uhalisia unaotia kara-
ha nafsi yangu huwenda na 
wengine.

Msisubiri mpaka kuletewa 
malalamiko au taarifa ofisini, 
nanyi jiongezeni. Huenda in-
aweza kufika pabaya watu 
wamenogewa na tabia, wa-
nashindwa  kuacha.

Tumeingia 2022, ugonjwa 
uleule na tabia ile ile ya mwaka 
jana inaendelea na huenda im-
ekolezwa zaidi.

Ajali hizi zitufunze pia kukabili
karaha za wenzetu barabarani

 Muungwana Lazima Nilonge

Takwimu za vifo, wagonjwa 
zitahamasisha chanjo corona

Mil. 100/- kujenga 
vibanda vya machinga 

Wajawazito walia  
kukosa kituo cha afya Na Christina Haule, MOROGORO

HALMASHAURI ya Manispaa ya Morogoro inatarajia kutumia 
Sh. milioni 80 hadi 100 katika kukamilisha ujenzi wa zaidi ya 
vibanda  150 vya wafanyabiashara wadogo (machinga) katika 
eneo la Fire. 

Mhandisi wa Manispaa ya Morogoro, Juma Gwisu, alisema 
hayo jana wakati kamati ya fedha ya Manispaa ilipotembelea 
eneo la ujenzi kuangalia maendeleo ya kazi hiyo. 

Alisema baada ya kukamilika kwa vibanda hivyo, wajasiri-
amali wadogo watavitumia kufanya biashara zao na kwamba 
watakuwa katika mazingira rafiki ya kibiashara.

“Mpaka sasa tumekamilisha vibanda 88. Lengo letu na 
mpango wetu ni kujenga vibanda 150, lakini tutahakikisha tu-
nakamilisha kwa wakati vibanda vilivyobaki ili wafanyabi-
ashara waanze biashara na kufanya kazi katika mazingira 
rafiki,” alisema Gwisu.

Mwenyekiti wa Kamati ya Fedha Manispaa ya Morogoro, 
Paschal Kihanga, alisema ujenzi huo ni mwendelezo wa ujenzi 
wa vibanda vya wafanyabiashara wadogo katika manispaa 
kama vilivyojengwa kwenye soko la Chifu Kingalu mwaka 
jana. 

Alisema lengo la kujenga vibanda hivyo ni kuwakusanya wa-
fanyabiashara mahali pamoja na kuondokana na msongamano 
maeneo ya pembezoni mwa barabara.

Kihanga alisema msongamano wa wafanyabiashara wadogo 
pembezoni mwa barabara, mara nyingi umekuwa ukitishia 
hata uhai wao na wanunuzi wanaopita kwenye maeneo yao 
kutokana na kufanya biashara kwenye eneo dogo.

Mmoja wa wafanyabiashara wa eneo moja la barabara za 
manispaa, Flora Msangi aliishukuru manispaa kwa kuona 
umuhimu wa kuwajengea eneo maalum ambalo watalitumia 
kufanya biashara zao.

Morogoro ni miongoni mwa manispaa zilizofanya vizuri 
katika ujenzi wa vibanda vya machinga na kuwa ya mfano ya 
kujifunza ujenzi wa vibanda hivyo kwa kutekeleza ujenzi wa 
vibanda vya machinga katika Soko Kuu la Chifu Kingalu katika 
mpango uliosimamiwa na kuendeshwa na Mkuu wa Wilaya ya 
Morogoro, Albert Msando.

NA Pendo Thomas KIGOMA

WAJAWAZITO Kijiji cha Kamara, 
Kata ya Mgonya Halmashauri ya 
Wilaya ya Kigoma, wanalazimika 
kutumia zaidi ya Sh. 50,000 ku-
kodi gari kufuata huduma katika 
Kituo cha Afya Bitale na baadhi 
yao kujifungulia njiani au kupoteza 
maisha.

Wajawazito hao wamesema, ku-
kosekana kwa kituo cha afya kwe-
nye kata yao na jirani kunasaba-
bisha wanapopewa rufani kutoka 
zahanati ya Kamara kupata wakati 
mgumu kufika katika kituo hicho 
cha Bitale.

Pendo Michael, mkazi wa Ki-
jiji cha Kamara, alisema wakati wa 
mchana kukodi gari kutoka eneo 
hilo gharama zake ni Sh. 50,000, 

lakini majira ya usiku hufika hadi 
Sh. 80,000.

Waliiomba serikali kusaidia 
uharakishwaji wa ujenzi wa kituo 
cha afya katika kata hiyo hatua ita-
kayoondoa adha wanayoipata na 
kulinda afya ya mama na mtoto.

Monica Antony, mkazi wa eneo 
hilo alisema hali hiyo ina waathiri 
zaidi wananchi wenye kipato kido-
go ambao baadhi yao hukosa fedha 
za kukodi gari kuwapeleka kilipo 
kituo cha afya.

“Kuna wakati tunalazimika 
kupitisha mchango ili mjamzito 
apate fedha za kukodi gari kwa 
kweli hii ni mbaya na ni tishio kwa 
usalama wetu,” alisema.

Naye Mwenyekiti wa Kijiji cha 
Kamara, Omary Katura, alisema 

wananchi walichangishana na ku-
fanikiwa kujenga msingi kwa zaidi 
ya miaka 10 iliyopita ambao hadi 
sasa ujenzi wake haujaendelea ku-
tokana na kukosa fedha.

Kwa upande wake Mganga Mkuu 
wa Halmashauri ya Wilaya ya Kigo-
ma, Lusajo Mwakajoka, alisema 
tayari wametenga bajeti ya Sh. 
milioni 500 kwa ajili ya ujenzi wa 
kituo cha afya katika Kata ya Simbo 
jirani na Kata ya Mgonya.

Alisema kuanza kwa ujenzi huo 
kutategemea upitishwaji wa bajeti 
kutoka serikalini.

Kuhusu msingi wa kituo cha afya 
ulioanza kujengwa katika Kata ya 
Mgonya, alisema bajeti yake haipo 
kwa sasa hadi wakati mwingine 
itakapopitishwa.

TRA yavuka lengo 
makusanyo ya kodi 
Na Richard Makore, 
MWANZA

MAMLAKA ya Mapato 
Tanzania (TRA) Mkoa wa 
Mwanza, imevuka malengo 
ya makusanyo ya lengo lil-
ilojiwekea katika kipindi 
cha nusu mwaka 2021/22 
kwa kukusanya Sh.  bilioni 
32   badala   ya   Sh. bilio-
ni  28.7.

Pia mamlaka hiyo katika 
kipindi cha nusu mwaka kati 
ya Julai hadi Desemba 2021, 
imekusanya Sh. bilioni 106.4 
kati  ya Sh. bilioni 113 iliyo-
pangwa katika muda huo.

Meneja wa TRA Mkoa wa 
Mwanza, Joseph Mtanda, 
alisema jana kuwa katika kip-
indi cha miezi sita ambacho 
ni nusu mwaka, kodi ya ushu-
ru na forodha imefanya vizuri 
na kuvuka lengo.

Alisema ushuru unaotozwa 
kwa bidhaa zinazotoka nje 
ya nchi, umeongezeka   na 
kwamba mamlaka hiyo itaen-
delea kuweka mkazo katika 
eneo hilo.

Kuhusu makusanyo ya kodi 
za ndani, Mtanda alisema ka-
tika kipindi hicho cha nusu 
mwaka, wamekusanya Sh. 
bilioni 73.7 sawa na utendaji 
wa asilimia 87.

Akizungumzia makusanyo 

ya jumla katika kipindi hi-
cho, Mtanda alisema mapato 
yameongezeka na kwamba 
katika kipindi kama hicho 
mwaka 2020/21, walikusanya 
Sh. bilioni 90 kati ya lengo 
la Sh. bilioni 100.7 waliloku-
wa  wamejiwekea.

Hata hivyo, Mtanda alisema 
kodi ya ongezeka la thamani 
(VAT) bado inasumbua kwa 
kuwa watu hawana utama-
duni wa kudai risiti wanapo-
nunua bidhaa na wafanyabi-
ashara nao hawatoi risiti.

Alisema kuanzia   Febru-
ari Mosi, mwaka huu, ata-
kayebainika   kutodai   risiti, 
akikamatwa atafikishwa 
mahakamani na endapo 
atapatikana na hatia, ata-
hukumiwa faini ya kuanzia 
Sh. 30,000   hadi Sh. milioni 
moja na kwa mfanyabiashara 
atayeshindwa kutoa risiti, ad-
habu yake itakuwa kati ya Sh. 
milioni tatu  hadi 4.5.

Meneja huyo aliwataka wa-
nanchi kujenga utamaduni 
wa kudai risiti kwa kila bid-
haa wanayonunua na wafan-
yabiashara na wao wahakik-
ishe wanafuata sheria kwa 
kutoa risiti halali.

Mwanza ni miongoni mwa 
mikoa minne nchini ambayo 
inafanya vizuri katika maku-
sanyo ya kodi za serikali.

TAARIFA KWA UMMA
BONITE BOTTLERS LTD inapenda kuufahamisha umma

juu ya kusitisha matumizi ya plastiki laini (seal)
katika vifuniko vya chupa za Maji ya Kilimanjaro kutokana

na agizo la serikali juu ya matumizi 
ya plastiki hizi kulinda mazingira.



Ijumaa Januari 28, 2022 9

HABARI KItAIfA

ZLB yapewa kongole kwa
kusimamia sheria ya vileo
Na Mwandishi Wetu, ZANZIBAR

BODI ya Udhibiti wa Vileo Zanzibar 
(ZLB), imepongezwa kwa kuteua kampuni 
tatu za kuingiza vileo Zanzibar kati ya 
tisa zilizojitokeza baada ya kushinda 
zabuni kwa mujibu wa kifungu cha Sheria 
Namba 33(1) cha Sheria ya Vileo Namba 
9 ya Mwaka 2020.

Mwanaharakati wa Haki za Binadamu 
na Utawala Bora, Ali Makame Issa, 
aliipongeza Bodi hiyo alipozungumza 
na Waandishi wa Habari, mjini hapa 
siku moja baada ya Mwenyekiti wa 
Bodi, Khamis Haji, kutangaza kampuni 
zilizochaguliwa kuingiza vileo katika 
mwaka wa fedha 2022/2023.

Issa alisema utaratibu wa kisheria wa 
kuweka kampuni tatu kuingiza vileo 
utasadia kudhibiti mapato ya serikali na 
kuweka mfumo mzuri wa uendeshaji wa 
biashara hiyo visiwani humo.

“Bodi mpya ya vileo inapaswa 
kupongezwa imeanza kazi vizuri kwa 
kusimamia sheria kama ilivyotungwa na 
kupitishwa na Baraza la Wawakilishi na 
kuanza kutumika baada ya kusainiwa na 
Rais wa Zanzibar,” alisema Issa.

Alisema kwa mujibu wa kifungu cha 
Sheria Namba 33(1) cha Sheria Namba 
9 ya vileo ya mwaka 2020 imesema 
kampuni za uingizaji vileo zinatakiwa 
kuwa tatu na mmiliki lazima awe 
Mzanzibari mlipa kodi na awe na ghala 
na gari za kusambazia vinywaji.

“Kwa kweli tunampongeza Rais na 
Mwenyekiti wa Baraza la Mapinduzi kwa 
hatua ya kuvunja Bodi ya zamani na 
kuunda mpya. Bodi mpya imeonyesha 
uwezo wa kusimamia sheria,” alisema 
Issa.

Alisema wananchi wa Zanzibar 
wamepata faraja kubwa jinsi awamu ya 
nane inavyosimamia sheria na kufuata 
misingi ya utawala bora na kuwataka 
wananchi waendelee kuunga mkono 
juhudi za Rais Dk. Mwinyi katika mpango 
wa kukuza uchumi wa buluu unaolenga 
kutumia rasilimali za baharini.

Kwa upande wake Mwenyekiti wa 
Bodi, alisema hatua ya kuchagua kampuni 
tatu za uagizaji wa vileo imezingatia 
sheria ya kudhibiti, kusimamia uagizaji, 
uhifadhi, uuzaji, usambazaji na unywaji 
wa vileo Zanzibar.

Alitaja kampuni zilizo chaguliwa ni One 
Stop, Scoch Limited na Zanzibar Maritime 
Mercantile Limited baada ya kukidhi 
viwango na masharti kwa mujibu wa 
sheria.

Kwa mujibu wa kifungu cha 33 (2) cha 
sheria ya vileo mtu yeyote atakaeagiza 
vileo bila ya kibali ni kosa la jinai na 
adhabu yake ni kifungo cha miaka miwili 
au faini ya Shilingi milioni tatu na vileo 
kutaifishwa au adhabu zote.

Alisema Kampuni hizo tatu zimeteuliwa 
baada ya kukamilisha matakwa ya sheria 
na kulipia gharama za ukaguzi Shilingi 
milioni tano na kibali Shilingi milioni 30 
na mwisho wa kutumika ni Desemba, 
mwaka huu.

Akitangaza kanuni za ada za leseni, 
alisema fomu za baa na ada yake Sh. 
400, 000, ukaguzi Sh. 300,000, leseni 
Shilingi milioni tatu, wakati maduka 
yanayouza pombe  fomu moja Sh. 
400,000, ukaguzi Sh. 300,000 na leseni 
Sh. milioni 2.5 kwa mwaka.

Alisema Bodi ya Udhibiti wa 
Vileo imejipanga kuhakikisha sheria 
inatekelezwa kama ilivyopitishwa na 
Baraza la Wawakilishi Zanzibar (BLW) 
iliyokuwa ikitumika kuanzia Mei 11, 2020 
baada ya kusainiwa na Rais mstaafu Dk. 
Ali Mohamed Shein.

Tanzania kuendelea kuimarisha uhusiano wake mataifa ya nje
Na Maulid Mmbaga

TANZANIA imezidi kuimari-
sha ushirikiano na mataifa mbal-
imbali duniani zikiwamo nchi za 
Morocco, India na Oman katika 
kujiongezea maarifa, uzoefu na 
kujiimarisha kibiashara na ki-
jamii ili kuleta maendeleo na 
kuinua uchumi wa taifa.

Waziri wa Mambo ya Nje na 
Ushirikiano wa Afrika Mashariki, 
Balozi Liberata Mulamula na 
Waziri wa Mambo ya Nje wa Mo-
rocco, Nasser Bourita, walisema 
hayo walipofanya mkutano 
kwa njia ya mtandao jana na 
kukubaliana kushirikiana katika 
nyanja za biashara, uwekezaji, 
elimu, utalii na uwezeshaji wa 
kiuchumi kwa wanawake na vi-
jana.

Balozi Mulamula alisema 
walizungumzia masuala ya kui-
marisha uhusiano kati ya Tan-
zania na Morocco na kupitia 
makubaliano yaliyofikiwa waka-
ti wa ziara ya Mfalme wa nchi 
hiyo alipotembelea Tanzania 
mwaka 2016.

“Tumepitia mikataba mbal-

imbali iliyotiwa saini wakati wa 
ziara hiyo, lakini pia tumejadili 
umuhimu wa kuwa na tume ya 
pamoja ya ushirikiano,” alisema 
Mulamula. Vilevile, walijadiliana 
na kukubaliana kuimarisha ush-
irikiano wa karibu katika sekta 
za biashara na uwekezaji, utalii, 
elimu hasa katika kuongeza 
idadi ya ufadhili wa masomo 
kwa Watanzania kutoka wa-
nafunzi 30 hadi 50.

“Morocco ni nchi inayopata 
watalii wengi, hivyo tumekubali-
ana kushirikiana kwa karibu 
zaidi ili kupata uzoefu ni njia 
gani wanatumia kukuza sekta ya 
utalii,” alisema Mulamula.

INDIA
Balozi Mulamula pia alishiriki 

sherehe za maadhimisho ya 73 
ya Jamhuri ya India zilizofanyika 
jijini Dar es Salaam, na kusema 
Tanzania na India zimeahidi 
kuongeza maeneo mapya ya 
ushirikiano ili kuleta maendeleo 
endelevu kwa maslahi ya pande 
zote mbili.

Alisema nchi hizo zimed-
hamiria kufanya kazi kwa ka-
ribu katika kutafuta njia bora ya 

kufungua na kuimarisha fursa 
mpya za biashara na uwekezaji 
zilizopo kati ya nchi hizo.

“Kuanza kwa safari za ndege 
za moja kwa moja kutoka Dar es 
Salaam hadi Mumbai kwa Shiri-
ka la Ndege la Tanzania (ATCL) 
na kufunguliwa kwa soko la par-
achichi nchini India ni miongoni 
mwa hatua zilizochukuliwa ili 
kuimarisha na kukuza uhusiano 
wetu katika sekta za biashara na 
uwekezaji pamoja na utalii kati 
ya nchi hizo,” alisema Balozi Mu-
lamula. 

Pia, alibainisha kuwa Tan-
zania na India kwa sasa zime-
anzisha ushirikiano katika us-
ambazaji wa nishati, ujenzi wa 
miundombinu na kilimo. 

“Uwekezaji wa India pamoja 
na idadi ya raia wake wanaotem-
belea Tanzania kwa madhumu-
ni ya kuwekeza katika sekta za 
madini, utalii, viwanda, kilimo, 
usindikaji       wa mazao ya kil-
imo, nishati, usafirishaji, ujenzi, 
huduma      za fedha na maende-
leo ya         rasilimali watu unaen-
delea kuongezeka      kwa kasi,” 
alisema.

Kwa upande wake, Balozi wa 

India nchini, Binaya Srikanta 
Pradhan, alisema Tanzania im-
ekuwa na uhusiano mzuri na 
nchi yake ambayo ni chachu ya 
maendeleo kwa mataifa yote 
mawili na kusababisha kuongeza 
maeneo mapya ya ushirikiano.

“Ushirikiano na mshikamano 
uliopo baina ya mataifa yetu 
mawili umekuwa chachu ya 
maendeleo na lengo la ushiriki-
ano wetu ni kukuza uchumi 
wetu,” alisisitiza Pradhan. 

Balozi Pradhan pia alisema 
Tanzania itaendelea kuwa ya 
kipekee kwa taifa la India kuto-
kana na mshikamano ambao 
umesababisha mataifa hayo 
kufanya biashara, uwekezaji, 
kujenga uwezo, ujenzi wa miun-
diombinu pamoja na maendeleo 
ya kiuchumi.

OMAN
Katika tukio lingine, alikutana 

na kufanya mazungumzo na 
Kaimu Balozi wa Oman nchini 
Dk. Salim Saif Al Harbi jijini Dar 
es Salaam na kujadiliana masu-
ala mbalimbali ya kuendeleza na 
kuimarisha ushirikiano uliopo 
kati ya nchi hizo mbili.

Kattanga akunwa ubora huduma mahakama
Na Mary Gwera, DODOMA

K
ATIBU Mkuu Kiongozi, 
Balozi Hussein Kattan-
ga, ameipongeza ma-
hakama kwa ubore-

shaji wa huduma na kushauri 
kuhusisha wanafunzi katika 
matukio mbalimbali ili kuwapa 
hamasa ya kuipenda fani ya she-
ria. 

Balozi Kattanga alisema hayo 
juzi alipotembelea mabanda 
ya Maonesho ya Wiki ya Sheria 
nchini yanayofanyika kitaifa 
katika Viwanja vya Nyerere 
‘Square’ jijini Dodoma.

Akizungumza baada ya ku-

kagua mabanda kadhaa, Ba-
lozi Kattanga alisema amefurahi 
kuwa Mahakama imepiga hatua 
katika uboreshaji wa huduma 
mbalimbali zinazotolewa.

“Nina furaha kuwa katika kip-
indi cha takribani miaka mitatu 
niliyotoka mahakamani, naona 
kuna mabadiliko makubwa 
ambayo yametokea hususani 
upande wa mifumo ya TEHAMA 
(Teknolojia ya Habari na Ma-
wasiliano). Naomba utaratibu 
wa kuwahusisha wanafunzi wa 
shule mbalimbali uendelee ili 
kuwajengea uwezo wa kuipenda 
fani ya sheria mapema,” alisema.

Balozi Kattanga aliahidi kuwa 

serikali itaendelea kutoa ush-
irikiano kwa mhimili wa Ma-
hakama ili kuuwezesha kuende-
lea kutoa haki kwa wananchi.

Katika ziara hiyo, Balozi Kat-
tanga alitembelea Kituo Jumui-
shi cha Utoaji Haki (IJC), Dodo-
ma na kukagua mradi wa ujenzi 
wa makao makuu ya Mahakama 
ya Tanzania  katika eneo la Tam-
buka Reli jijini hapa. 

Alionyesha kufurahishwa na 
ubora wa jengo la IJC Dodoma 
na hatua kubwa iliyofikiwa ya 
mradi wa ujenzi wa makao 
makuu ya Mahakama.

Mtendaji Mkuu wa Mahaka-
ma ya Tanzania, Prof. Elisante 

Ole Gabriel, alimshukuru Ka-
tibu Mkuu Kiongozi kwa kutenga 
muda na kutembelea maonye-
sho hayo, kutembelea jengo la 
IJC na kukagua mradi wa ujenzi 
wa   makao makuu ya Mahaka-
ma.

“Nikiri wazi kuwa nimefura-
hishwa na ujio wako Mhe. Ba-
lozi Kattanga na tunashukuru 
kwa ushirikiano ambao serikali 
inaendelea kutupa, kutuwez-
esha kutimiza malengo yetu. 
Tunaahidi kuendelea kuboresha 
huduma na kuendeleza mazuri 
yote uliyoyaacha ukiwa mtendaji 
mkuu wa Mahakama,” alisema 
Prof. Ole Gabriel.

Baadhi ya 
wana-
chama wa 
Chama cha 
Wachim-
baji Madini 
Wanawake 
Tanzania 
(TAWOMA), 
wakionye-
sha bidhaa 
za madini 
wakati wa 
mkutano 
wao mkuu, 
ulidhamini-
wa na Bar-
rick Gold 
Corpora-
tion, jijini 
Dodoma 
juzi. PICHA: 
MPIGAPI-
CHA WETU

Mnada kidijitali TFS waingiza bil. 1.3/-
Na Mwandishi Wetu, TANGA 

WAKALA wa Huduma za Mis-
itu Tanzania (TFS) jana ilifanya 
mnada wa miti aina ya misaji 
kwa njia ya kielektroniki na ku-
uza vitalu vyote 10 ilivyotangaza 
kuviuza katika mashamba ya 
Longuza mkoani Tanga na 
Mtibwa, Morogoro na kupata 
zaidi ya Sh. bilioni 1.3.

  Kamishina Msaidizi Mwan-
damizi wa TFS anayesimamia 
Teknolojia     ya Habari na Ma-
wasiliano (TEHAMA), Harold 
Chinpanha, alisema mfumo 
huo unapatikana katika njia 
ya tovuti na ‘MobileApp’ un-
awawezesha wateja kushiriki 
mnada pamoja na watumishi 
wa wakala kufuatilia mchakato 
mzima.

“Hii ni mara ya kwanza kwa 
TFS kuendesha mnada kwa 
njia ya kielektroniki kwa ku-
tumia mfumo uliobuniwa na 
kutengenezwa na wataalamu 
wa ndani wa TEHAMA wa 
wakala. Kupitia          mfumo 
huu, tumeuza kwa        asilimia 
100 miti yote iliyopimwa katika 
mashamba ya Mtibwa na Lon-
guza. 

“Awali tulitarajia kukusanya 
Sh. 1,041,827,580 kwa bei ya 
kuanzia na baada ya kuuza tu-
natarajia kukusanya maduhuli 
ya serikali zaidi ya Sh. bil-
ioni 1.3. kati ya fedha hizo Sh. 
575,636,252 tumeuza katika 
shamba la Mtibwa huku Longu-
za tukiingiza Sh. 748,982,951.50 
hii ni sawa na asilimia 127,” alise-
ma Chinpanha.

Fedha hizo, alisema zime-
patikana baada ya kuuza 
mita  1,963,331 za ujazo za miti 
hiyo. Mita 1,144.038 ziliuzwa 
Mtibwa na 819.293 shamba la 
Longuza.

Chipanha alisema TFS ina-
tambua TEHAMA ndipo du-
nia ilipo na inakoelekea, hivyo 
kuanzishwa kwa mauzo ya 
mnada       kwa njia ya kielek-
troniki kunalaenga kuachana 
na  utaratibu wa kuuza katika 
ofisi za mashamba     husika ili 
kuongeza       uwazi na ushinda-
ni.

Daniel Silima, Kamishina 
Msaidizi Mwandamizi anayesi-
mamia Leseni, alisema kampu-
ni zote zilizoshinda zabuni hiyo, 
zinatakiwa kulipa asilimia 25 ya 
thamani yote ndani ya siku tatu 

za kazi kuanzia siku ya mnada. 
Alisema Fedha hizo hazi-

tarudishwa endapo mshindi 
atashindwa kulipia ujazo al-
iouziwa. 

“Licha ya mnada huu kuwa 
wa kielektroniki, kanuni za 
mnada zinabaki kama zilivyo. 
Tayari tumeshawapa hati ya 
madai ya mfumo wa kielektron-
iki wa makusanyo ya serikali 
(GePG) wanunuzi wote. Asil-
imia 75 iliyobaki watalipa ndani 
ya siku 14 baada ya mnada,” 
alisema Salima.

  Mwanasheria wa TFS, Sa-
lome Rwiza, alisema mnunuzi 
aliyeshinda mnada, atatakiwa 
kuondoa mazao aliyonunua 
ndani ya miezi miwili baada ya 
kumaliza kulipa malipo yote ya-
nayostahili. 

Wafundwa kufanya 
kazi kibiashara zaidi
Na Mwandishi Wetu

KATIBU Mkuu Wizara ya Mifugo 
na Uvuvi (Mifugo), Tixon Nzunda, 
ameielekeza Wakala wa Maabara ya 
Veterinari nchini (TVLA) kufanya kazi 
kibiashara ili iweze kujiendesha yenyewe 
bila kutegemea ruzuku kutoka serikalini. 

Nzunda aliyasema hayo juzi alipofanya 
ziara yake ya kwanza tangu alipoteuliwa 
kushika wadhifa huo Januari 8, 2022.

“Fanyeni kazi kibiashara na kwa 
uadilifu mkubwa, mashamba ya mifugo 
yanayovamiwa na wananchi hakikisheni 
mnayatumia kibiashara kwa kutenga 
fedha kwenye bajeti yenu ili yaweze 
kupimwa ili kuondokana na adha ya 
kuvamiwa na wananchi,” alisema 
Nzunda.

Mbali na suala la kuimarisha 
mashamba ya mifugo, Nzunda alielekeza 
mifumo ya utendaji kazi ya kielektroniki 
iimarishwe katika vituo vyote vya 
wakala hiyo.

Akielezea kuhusu changamoto ya 
uhaba wa watumishi wa wakala hiyo, 
Nzunda amemuelekeza Mtendaji Mkuu 
wa Wakala hiyo kufuatilia maombi ya 
kuajiri watumishi wapya Ofisi ya Rais 
Utumishi wa Umma ili kukidhi mahitaji 
ya taasisi hiyo.

Vile vile, Nzunda ameelekeza kulindwa 
na kutunzwa kwa mali za wakala hiyo 
ili ziweze kutumika kwa malengo 
yaliyokusudiwa.

Pia, ameelekeza Wakala kufanya kazi 
kwa karibu na Kitengo cha Mawasiliano 
Serikalini (GCU) cha Wizara ya Mifugo na 
Uvuvi ili kutangaza kazi zao.

Aliielekeza Wakala hiyo kukutana na 
wadau wanaotumia chanjo hizo kila 
mwaka ili kupata mrejesho kutoka kwa 
wadau hao.

Aliitaka Wakala ijikite katika kutafuta 
masoko ya chanjo hizo nje na ndani 
ya nchi. Awali, akisoma taarifa fupi ya 
Wakala hiyo, Mtendaji Mkuu wa Wakala 
hiyo, Dk. Stela Bitanyi, alibainisha kuwa 
kazi kubwa wanayofanya ni uchunguzi 
na utambuzi wa magonjwa ya wanyama 
na wadudu wanaosambaza magonjwa na 
uhakiki wa usalama na ubora wa vyakula 
vya mifugo.

Dk. Stela alisema Wakala inatimiza 
majukumu yake kwa kupima, kutathmini 
na kuhakiki vitendanishi, mimea tiba 
pamoja na kemikali zinazotumika katika 
maabara za wanyama.

Dk. Bitanyi aliongeza kuwa Wakala 
hiyo kupitia Taasisi ya Chanjo nchini (TVI) 
inatengeneza na kuzalisha aina saba za 
chanjo dhidi ya magonjwa ya mifugo 
ikiwa ni pamoja vitendanishi.

“Chanjo za mifugo zinazozalishwa na 
TVLA ni pamoja na Temevac(chanjo dhidi 
ya mdondo), Kimeta, Chambavu,Tecoblax 
(mchanganyiko wa Kimeta na 
Chambavu), kutupa mimba (Brucellosis), 
homa ya mapafu ya ng’ombe (CBPP) 
na homa ya mapafu ya mbuzi (CCPP),” 
alisema Dk. Bitanyi. Alisema kuwa ili 
kusogeza huduma karibu kwa wafugaji, 
vituo hivyo vya uchunguzi wa magonjwa 
ya mifugo vipo pia katika mikoa ya 
Arusha, Dodoma, Iringa, Mtwara, 
Mwanza, Sumbawanga, Tabora na Kliniki 
ya Mifugo na Maabara Meatu-Simiyu.

Katika ziara hiyo Nzunda pia 
alitembelea kiwanda cha kuzalisha 
Chanjo Kibaha (TVI) na kujionea jinsi 
chanjo za mifugo zinavyotengenezwa 
na kuwataka wanasayansi hao kuongeza 
umahiri na weledi katika kazi zao na 
kuzingatia uadilifu.

Pakistan yaialika Tanzania maonyesho ya bidhaa
Na Maulid Mmbaga

MAMLAKA ya Maendeleo 
ya Biashara nchini Pakistan 
(TDAP) na sekta binafsi nchini 
humo, wameandaa maonyesho 
maalum ya vifaa vya uhandisi 
na afya yatakayoshirikisha Af-
rika na Jamhuri za Asia ya Kati 
yatakayofanyika Lahore nchini 
humo.

Kwa mujibu wa taarifa iliyo-
tolewa jana na ubalozi wa Pa-
kistan nchini, maonyesho hayo 
yatafanyika kuanzia Februari 
25 hadi 27 mwaka huu, yakihu-

sisha bidhaa nzito, za kati na 
nyepesi za uhandisi na huduma 
ya afya ikiwamo dawa, vifaa vya 
tiba na upasuaji.

“Wafanyabiashara, wanunuzi 
wakubwa wa nyumba, maduka 
ya minyororo, mashirika ya 
biashara, wawakilishi wa ma-
shirika ya kukuza biashara na 
mamlaka za udhibiti za seri-
kali zikiwamo kutoka Afrika 
Mashariki na Tanzania wanata-
rajiwa kuhudhuria maonyesho 
hayo,” ilisema.

Taarifa hiyo iliongeza kuwa 
miongoni mwa bidhaa kubwa 

zitakazoonyeshwa katika mao-
nyesho hayo ni pamoja na 
mashine na zana za kilimo, za 
umeme aina zote, vifaa vya 
ujenzi, bidhaa za chuma na vi-
faa vya usalama ikiwamo ma-
dini.

Bidhaa zingine ni magari ya 
tingatinga na malori, kemikali, 
marumaru, simu za mkononi, 
vipandikizi, vifaa vya kupikia, 
karatasi, vifaa vya mpira, vyom-
bo vya plastiki, samani, mavazi, 
vyombo vya muziki, vipodozi 
na vito.

“Zaidi ya waonyeshaji 250 wa 

nchini Pakistan na wawakilishi 
wakuu kutoka mashirika husika 
ya kibiashara watakuwa waki-
andaa maonyesho hayo. TDAP 
pia itapanga ziara za kiwandani 
kwa wanunuzi wa kigeni kama 
ufuatiliaji wa mikutano wakati 
wa maonyesho hayo,” ilisema.

Alisema washiriki kutoka 
Tanzania na ukanda mzima 
wa Afrika Mashariki watakao-
vutiwa kushiriki maonyesho 
hayo, wanaweza kusajili ushiriki 
wao kwenye tovuti maalumu ya 
mtandaoni ambayo ni https://
ehcs.tdap.gov.pk

Meneja Afya, Usalama na Mazingira wa Kampuni ya bia ya Serengeti (SBL), Simon Peter (kushoto), akifafanua jambo kwa wanafunzi 
wanufaika wa programu ya Kilimo Viwanda inayotolewa wa kampuni hiyo, pamoja na wakuu wa vyuo wanavyosoma walipotembe-
lea kiwanda cha SBL cha Dar es Salaam jana. Habari Uk. 24. PICHA: MPIGAPICHA WETU

Watanzania tupalilie uchifu wa kisasa tu

Mbinu mkakati Utambulisho Mikoa
utakavyochochea maendeleo kitaifa

Ukurasa 14

Ukurasa 13

Uongozi Dar wafunguka undani ubishi 
wa Machinga dhidi ya agizo waondoke

Na Mwandishi Wetu

MTU anaporudishwa shule 
darasa la Jiografia, tena shule ya 
msingi anakumbushwa ramani ya 
Tanzania yenye ukubwa kilometa 
za mraba 945,087 ndani yake kuki-
wapo na mikoa 31. 

Pia, akirejeshwa katika masomo 
ya Uraia na Historia, kunapatikana 
dondoo; utulivu na amani ndiyo 
nguzo yake, kukiwapo orodha ya 
waasisi waliotangulia mbele ya 
haki. 

Katika majivuno hayo ya haki, 
jamii inawajibishwa ulinzi na 
utetezi wa utamaduni wake, ikiwa 
sehemu ya kudumisha umoja huo. 

Rais Samia Suluhu Hassan, am-
baye kwa sasa ameshika dhamana 
ya uongozi wa nchi tayari yuko 
katika safari anayozidi kuvuta 
mapinduzi ya safari ya uchumi 
na maendeleo na si ajabu kumba-
shiria ‘hapati usingizi’ kwa hilo.

Dira yake ni mapinduzi ya 
fikra hasa kwa vijana   wanaokar-
ibia theluthi mbili ya Watanzania 
wote, wahame kutoka maisha ya 
utegemezi.

Tanzania hadi sasa inajipanga 
kwa maboresho ya uchumi wa 
ndani, huku nje yake kukiwapo 
mapambano ya kumiliki masoko 
ya pamoja ya Jumuiya ya Af-
rika Mashariki (EAC), dunia ya 
utandawazi na Mapinduzi ya Nne 
ya Viwanda. 

UTAMBULISHO WA MIKOA
Hivi sasa Rais Samia, mbali na 

kutaka watendaji kitaifa kutaka 
wasaidizi wake kusaka na kuvuna 
fursa zilizoko ndani ya EAC na 
nyayo zote duniani za diplomasia 
ya uchumi, pia ndani ya mipaka 
ana lake la ziada analoliita ‘utam-
bulisho wa mikoa.’

Msingi wake, Rais Samia, anaio-
na mikoa imejaa fursa na sasa 
anataka ziundiwe utambulisho 
wake maarufu ‘regional branding’ 
utakaozisaidia kujenga uchumi 
wake na kitaifa. 

Msingi wa utambulisho ni dha-
na pana inayohitaji dhamira ya 
dhati kutoka kwa viongozi, pia wa-

nanchi husika kwa pamoja. 
Utambulisho mkoa unatajwa 

kuwa uti wa mgongo wa eneo 
husika katika kuinua uchumi 
wake, ikitambulisha na kuonye-
sha fursa zilizopo, zikiambatan-
ishwa na kiini kikuu cha utama-
duni wa wenyeji na sehemu 
husika. 

Hapo ndipo kunaiwezesha 
serikali kugawa fursa za maen-
deleo kutokana na utambulisho 
huo husika, mathalani inakuwa 
ngumu kujenga kiwanda cha 
kuchakata nyama Singida, iwapo 

mkoa huo unahitaji pembejeo za 
kilimo cha alizeti,

Kinadharia, inafafanuliwa taifa 
imara huzaliwa kwenye utama-
duni madhubuti unaolinda soko 
lake na sio chanzo mbadala. 

Mara zote inajulikana kiu ya 
dunia huwa ni kuujua utama-
duni wa Afrika, huku nchini Tan-
zania, Rais Samia anawekeza zai-
di  ikiwamo kupitia ushiriki wake 
kwenye matamasha ya utama-
duni, mfano mkoani Mwanza na  
Kilimanjaro hivi karibuni.

Rais ameanika bayana kuwa 

umuhimu wa nchi kusimamia 
na kuhamasisha ushiriki wa 
vijana katika shughuli halali 
za kijamii na kiuchumi katika 
maeneo waliko, akihimiza ma-
badiliko ya kifikra, dhana na 
mitazamo ambayo mara nyingi 
inawazuia vijana kuchangamkia 
na kutumia fursa zao. 

Pia, anataja haja ya kupashana 
taarifa za fursa zilizopo na zijazo 
ndani na nje ya nchi, ili kuandaa 
mazingira na utayari wa kunu-
faika nazo, mfano ukielekezwa 
kwenye uwezekano wa mab-
adiliko ya hali ya hewa, yanay-
oathiri mpangilio wa wanyama 
hifadhini, mbadala ukiangukia 
Utalii wa Utamaduni. 

Rais Samia anahimiza haja 
ya kuwaona vijana wanashiriki-
ana kwa kubadilishana taarifa, 
maarifa na uzoefu, hata ku-
jengeana uwezo unaochochea 
ukuaji biashara, sanaa na men-
gine ya maendeleo. 

Hata hivyo, anataja vigezo 
vya kuwanyanyua vinajumuisha 
miundombinu wezeshi kwenye 
biashara, urahisi wa kupatikana 
mitaji, unafuu wa kodi, ada na 
tozo, pia sera na sheria rafiki 
kwa vijana, hususani wajasiri-
amali wadogo na kati.

DARASA LA UGHAIBUNI
Mtu anapokanyaga ndani 

ya taifa kubwa Marekani, ana-
kutana na matamasha makub-
wa ya sanaa na muziki kama 
Coachella na Sherehe za Kwan-
za, zote zikiwa sehemu ya utam-
bulisho wa maeneo hayo. 

Ni matamasha yaliyojengewa 
misingi ya utamaduni, ambao 
baadaye unabadilika kuwa fur-
sa kwenye maisha ya vijana na 
mwisho wa safari, nchi ya Mare-

JICHO LA TATU LA RAIS SAMIA;

INAENDELEA UK 12

Rais Samia Suluhu Hassan, alipokuwa mgeni rasmi kwenye Tamasha la Utamaduni jijini Mwan-
za. PICHA: MTANDAO.

• Utamaduni wa tamasha kubeba jukumu

Bandari ya Karema rasmi Machi ijayo,
hofu iliyobaki kwetu barabara mbovu   

IJUMAA JANUARI  28, 2022

Na Beatrice Shayo, aliyekuwa 
Mpanda

M
RADI wa ujenzi wa 
bandari ya Karema 
unatekelezwa katika 
mwambao wa Ziwa 

Tanganyika, ikiwa ni umbali wa 
kilometa 120 za barabara ya vumbi 
kutoka Wilaya ya Mpanda, mkoani 
Katavi.

Ujenzi wa bandari hiyo unagha-
rimu Sh bilioni 47.97, ikiwa na gati 
lenye urefu wa mita 150 inayoweza 
kuhudumia meli zenye urefu wa 
mita 75 kila moja kwa wakati na ina 
kina cha mita 4.5.

Ni eneo ambalo kitaalamu lina-
tajwa kufikika kirahisi na vyombo 
mbalimbali vya majini vinavyofanya 
biashara katika maeneo ya jirani na 
bandari pamoja na nchi jirani za Bu-
rundi, Zambia na DRC.

Kukamilika kwa mradi huo kuna-
tarajiwa mwezi Machi mwakani kwa 
dira ya kusaidia kwa kiasi kikubwa 
kufunguka uchumi kwa wananchi, 
mikoa jirani na hata nchi za jirani 
zinazotegemea bidhaa kutoka Tan-
zania.

Kaimu Meneja wa Bandari Ziwa 
Tanganyika, Manga Gasaya, anase-
ma mradi wa ujenzi wa bandari hiyo 
unatekelezwa na kampuni ya ujenzi 
ya Kichina iliyoingia mkataba na 
Mamlaka ya Usimamizi wa Bandari 
(TPA) Agosti 3 mwaka 2019 kwa 
gharama ya Sh bilioni 47.97.

Anasema utekelezaji huo wa mra-
di kwa muda wa miezi 24 au miaka 

miwili, ulianza Oktoba 25 mwaka 2019 
na unatarajiwa kukamilika Machi 6 
mwakani.

Gasaya anasema kazi zote za awali 
zinasaidia ujenzi wa miundombinu ya 
kudumu ya bandari ya Karema kama 
vile usanifu yakinifu, maandalizi ya 
eneo la mradi, maabara  ya mradi, 
uwekaji mtambo wa kuchanganya 
zege, uingizaji mitambo ya ujenzi ka-
tika eneo la mradi na  utafiti wa ma-
lighafi za ujenzi umekamilika kwa 
asilimia 100.

“Kwa ujumla mradi wa ujenzi wa 
bandari ya Karema umefikia asilimia 

66 ya utekelezaji wake na jumla ya 
Shilingi bilioni 19.4 zimeshalipwa kwa 
mkandarasi sawa na asilimia 40.6. 
Mkandarasi anahimizwa na kusimam-
iwa kwa karibu kuhakikisha kasi ya 
ujenzi inaongezeka na kazi,”anasema.

USHIRIKI WA WAZAWA 
Anasema kwa upande wa mkandar-

asi utekelezaji wa mradi wa ujenzi wa 
bandari ya Karema umeshirikisha 
wazawa kwa asilimia kubwa, kuanzia 
eneo la uongozi kada za mafundi na 
wafanyakazi wa kutwa.

“Kwa ujumla mkandarasi ameajiri 

idadi ya wafanyakazi 300 katika kada 
mbalimbali. Pia bidhaa za ujenzi kama 
kokoto, saruji, mchanga, nondo, udon-
go pamoja na vipuri vya mitambo ya 
ujenzi vinanunuliwa ama vinazalishwa 
hapa hapa nchini Tanzania,”anasema.

VIKWAZO VILIVYOPO
Gasaya anaeleza kumekuwa na 

changamoto mbalimbali, ikiwapo 
mlipuko wa ugonjwa wa Uviko-19 
uliosababisha kuchelewa baadhi ya 
vifaa vya ujenzi wa kazi za kudumu za 
bandarini Karema.

Anasema kwa sasa vifaa vimefika na 

mkandarasi anasisitiza kuongeza kasi 
ya ujenzi ili kufidia muda uliopotea na 
kumaliza mradi kwa wakati.

Meneja huyo anafafanua kuongeze-
ka kina cha maji katika Ziwa Tang-
anyika, kulisababisha changamoto 
katika kazi ya kuandaa eneo la ujenzi 
wa miundombinu ya kudumu. Hata 
hivyo, anasema kazi kubwa ilifanyika 
kuhakikisha ufukiaji unafanyika, ili 
kupata eneo la kujenga miundombinu 
husika.

Aidha, ugumu mwingime anataja 
ni matarajio ya ugumu katika kutoa 
huduma bandarini Karema, pindi 
ujenzi utakapokamilika, shida kuu ni 
ubovu wa barabara za vumbi inayoun-
ganisha bandari ya Karema na mji wa 
Mpanda, umbali wa kilometa 100.

WAPONGEZA MRADI
Akizungumza baada ya kutembelea 

mradi huo, Katibu wa Itikadi na Uen-
ezi wa Chama cha Mapinduzi (CCM), 
Shaka Hamdu Shaka, anasema wame-
fika hapo kushuhudia maendeleo ya 
kazi inayofanywa na serikali.

“Katika kipindi chote tumekuwa 
tukifuatilia kupitia vyombo vya habari 
namna ambavyo ujenzi, maandalizi ya 
mradi huu unavyokwenda tumefika 
na kushuhudia kazi kubwa iliyotukuka 
inayofanywa na serikali yetu inayoon-
gozwa na Rais Samia,” anasema Shaka. 

Anafafanua kuwa serikali ilisaidia 
kuimarisha huduma za bandari nchini 
na kwa mkoa wa Katavi ni bandari 
hiyo ya Karema, akidokeza imo katika 

Kifungu cha 59 cha Ilani ya Uchaguzi, ikiwa 
na ahadi mahsusi ya kuimarisha utoaji hu-
duma katika bandari ya Karema, ili waweze 
kutumia vyema nafasi ya kijiografia na ku-
fungua uchumi wa wananchi wa ukanda 
huo.

Shaka anasema, upo umuhimu wa ku-
fungua uchumi wa ukanda huo ili kuinua 
uchumi wa kipato kwa mtu mmoja mmoja, 
hivyo akitaja kwa majivuno kufunguka 
uchumi wa Katavi na mikoa mingine jirani 
ya ukanda huo. 

“Bandari hii ikifunguliwa kwa wakati, 
faida ya kuwapo kwa bandari hii ni kubwa 
kuliko faida inayopatikana kwa sasa ya 
kusafirisha huduma Dar es Salaam kwenda 
Tunduma,”anasema.

Anaeleza kwa mfano nchi za jirani kama 
Jamhuri ya Demokrasia ya Congo (DRC), 
kwa kiasi kikubwa  chakula kingi wanat-
egemea kuingiza kutoka nchi za jirani, iki-
wamo Tanzania.

“Nimeshuhudia karibia magunia 800 ya 
mchele yanatoka hapa Tanganyika yanak-
wenda Congo (DRC) kwa kutumia usafiri 
mdogo mdogo ni imani yetu kukamilika 
kwa bandari hii kutafungua milango kwa 
nchi za Congo, Burundi na Zambia ili kuin-
ufaisha nchi yetu ya Tanzania tofauti na 
hali ilivyokuwa sasa hivi,” anasema.

Anaendelea kuwa serikali  ilyopo ma-
darakani inaendelea kufungua milango 

ya kukua uchumi katika maeneo hayo, ili 
kuvutia wawekezaji na kuimarisha uchumi 
wa kipato wa mtu mmoja mmoja mahali 
waliko.

“Tunafahamu dhamana kubwa iliyo-
nayo Chama cha Mapinduzi ni kuhakikisha 
kwamba inaenda kugusa matamanio ya 
wananchi wetu na sio mengine ni maen-
deleo endelevu ya kiuchumi na kijamii,” 
anasema.

Anasema kuimarika bandari hiyo, ni 
kufunguka kwa huduma za kijamii kwa 
wananchi wa maeneo hasa kwenye afya, 
elimu na uchumi.

Aidha, Shaka anasema mikakati ya seri-
kali ni kuendelea kuthamini na kuwekeza 
katika miradi mikubwa kwa maslahi ma-
pana ya Watanzania na fedha zilizowekwa 
katika mradi huo ni nyingi bilioni 47.9.

Rai yake Shaka ni kwamba, iwapo 
bandari hiyo itatumiwa vizuri, fedha hiyo 
inaweza kurudi mapema na kuwaletea 
faida kubwa Watanzania.

Shaka alitoa wito kwa serikali, ujenzi 
wa bandari hiyo uende sambamba na ui-
marishaji miundombinu ya barabara ili 
kurahisisha upatikanaji wa huduma bidhaa 
zipite.

“Nimpongeze mkandarasi wa ujenzi 
wa mradi huu kwa kasi kubwa anayok-
wenda nayo nimeelezwa asilimia 66 
imeshakamilika,”anasema.

UCHUMI

Waziri Mkuu Kassim Majaliwa, alipozulu kukagua ujenzi wa Bandari ya Karema, mkoani Katavi, 
mwaka uliopita. 

Kazi ya ujenzi wa Bandari ya Karema, ilivyokuwa inaendelea mwaka 
jana. PICHA ZOTE: MTANDAO.

BIASHARA 
 

OKTOBA 1999 nakum-
buka nilikuwa mmoja wa 
Watanzania walioshiriki 
maziko ya Baba wa Taifa, 
Hayati Mwalimu Julius 
Nyerere, Mwitongo, kijijini 
Butiama wilayani Butiama 
mkoani Mara.

Wakati nafika kijijini hapo, 
nilitambulishwa kwa mtu 
ambaye sikupata kumwona 
kabla, lakini nikaambiwa 
anaitwa Chifu Japhet Wan-
zagi, kuwa ndiye Chifu wa 
Wazanaki, kabila la Baba wa 
Taifa. Hakika nilimchukulia 
kama mtu mkubwa sana 
kwa sababu Baba wa Taifa 
alikuwa chini yake

kimadaraka katika ngazi 
ya kabila la Wazanaki,

hivyo alikuwa na amri 
kwa Mwalimu Nyerere. 
Hakika ilinifikirisha sana.

Hiyo ilitokana na kwamba 
Mwalimu Nyerere haku-
julikana tu Butiama, bali 
nchini kote na duniani kwa 
jumla. Hakujulikana tu 
kisiasa bali na kiuongozi 
alikuwa na nguvu kubwa. 
Lakini, nguvu hizo kwa 
Chifu Japhet zilikuwa chini 
ya madaraka yake.

Licha ya kwamba katika 
miaka ya sitini, Mwalimu 
Nyerere aliondoa mfumo 
wa utawala wa kichifu 
nchini, lakini bila shaka ul-
iendelea chinichini na ndiyo 
sababu alikuwapo Chifu 
Wanzagi katika kijiji alicho-
zaliwa Mwalimu Nyerere.

Si Butiama peke yake, 
bali katika maeneo mengine 
nchini walikuwapo viongozi 
hao wa kikabila, waliojulika-
na kwa majina mbalimbali; 
Mtemi, Omukama, Mukama, 
Mwami, Mangi na kadhalika. 
Ilimradi wote hao walitumi-
ka kuunganisha makabila.

Machifu hao waliongoza 
makabila hayo dhidi ya 
kuvamiwa na makabila 
mengine, hivyo kuwapo 
mapigano ya kikabila enzi 
hizo kabla Wakoloni hawa-
jaingia nchini, ambao nao 

Watanzania tupalilie 
uchifu wa kisasa tu

TAFAKURI YA MLALAHOI 

walikumbana na viongozi hao 
wa kikabila.

Ndiyo sababu tunawakum-
buka kina Chifu Mkwawa, 
Chifu Milambo, Chifu Wanzagi, 
Chifu Makongoro, Chifu Son-
gea na wengine wengi. Baadhi 
ya hawa walipambana dhidi 
ya Wazungu Wakoloni wal-
iokuja kwa njia zao zikiwamo 
za kidini kutunyang’anya haki 
zetu.

Kwa kifupi watu waliongo-
zwa kwenye makabila yao 
kupitia uchifu. Wakati Mwal-
imu Nyerere anatoa tamko 
la kuondoa uchifu nchini, 
wapo waliodhani maisha 
yatakuwa yamekoma, kumbe 
sivyo, kwani lengo lilikuwa 
kuondoa ukabila. Hata hivyo, 
ukabila haukutokomea moja 
kwa moja, na ndiyo maana 
hata katika miaka ya tisini, 
wakati Mwalimu ameng’atuka 
madarakani, alikumbushia 
kuondoka na ubaguzi wa 
kikabila ambao ulijikita katika 
jamii kutokana na uchifu.

Kabila moja likajiona bora 
kuliko lingine na ndiyo sababu 
ya kudharauliana na hata 
kupigana ili kuona lipi lilikuwa 
zaidi ya lingine, hata kupo-
rana mifugo kama ishara ya 
uwezo wa kupambana.

Nakumbuka siku zile am-
bazo Mwalimu alitoa mfano 
wa jinsi dharau za kikabila 
zilivyokuwa zimetamalaki 
katika jamii na ndiyo sababu 
akatoa ule mfano maarufu 

wa: “Sifa za kuwa kiongozi 
anazo...lakini Mkara!”

Mwalimu alikuwa akimaan-
isha jinsi Wakara walivyod-
haraulika enzi hizo, licha ya 
kuwa na watu wenye sifa na 
uwezo wa kuongoza, lakini 
kasoro ni kabila. Yote hayo 
yalitokana na ukabila kwa 
kuona moja ni bora kuliko 
lingine.

Lakini, baada ya miaka 
kupita, sasa Chifu Hangaya 
amekuja na kutaka mfumo 
wa uchifu ufufuliwe, lakini si 
kwa ajili ya kubaguana, bali 
kufufua na kudumisha utama-
duni wa makabila yetu na 
hatimaye kuyaunganisha na 
kuwa na utamaduni mmoja.

Chifu Hangaya am-
etoa mwito kwa kila mkoa 
kuandaa matamashi ya 
utamaduni, ili kuenzi mila 
hizo ambazo zina uchifu na 
tulishuhudia hivi karibuni 
mkoani Kilimanjaro ambako 
alikutana na machifu wen-
zake wa Kichaga, Kipare na 
Kimasai.

Ni jambo jema, lakini watu 
wasichukulie hiyo kama fursa 
ya kufufua uchifu na kuacha 
kujali utawala wa kisiasa am-
bao unalindwa na kuongozwa 
na Katiba. Wasijitokeze watu 
kutumia uchifu kama ngazi au 
fimbo ya kukandamiza watu 
na kubaguana.

Watanzania tulishasahau 
uchifu na kubaki na uongozi 
unaotajwa kwenye Katiba ya 
nchi, kwa maana ya kuanzia 
kwa Mkuu wa Nchi, Rais na

kushuka mpaka ngazi 
ya kijiji, kuliko na viongozi 
wachaguliwao na si kurith-
ishana kama ilivyo kwenye 
uchifu.

Tunapaswa kuwa makini 
katika hili tusije rudi tuliko-
toka, ni vema kuwa na uchifu 
wa kisasa ambao utasalia 
kwenye utamaduni kiuongozi, 
kukumbushana vyakula, ma-
vazi, michezo, tiba na imani 
za kijadi, kuliko uchifu wa 
kukandamizana hatutafika 
asilani. Alamsiki!

Na Joseph KulaNgwa
Simu: +255 713 410008 

barua pepe:
 jkulangwa@yahoo.com

• Wenyeji Katavi, mikoa jirani kufunguka kiuchumi
• Burundi, DRC na Zambia mbadala wa Tunduma
• Wazawa 300 wachekelea ajira ya miaka miwili

kani nayo inaambulia kipato. 
China taifa kubwa duniani 

na rafiki wa Tanzania, imefani-
kiwa sana kutengeneza utam-
bulisho kupitia utamaduni 
wake kwa namna mbalimbali. 

Zamani katika jamii zao 
muungano kati ya mume na 
mke, zilikuwa kazi ya mugan-
ishaji, lakini katika mageuzi 
ya sasa wanandoa wanacha-
guana. Kikuu kinachoendelea 
kubaki, ndoa inadumu kuwa 
ibada muhimu kwa Wachina.

Pia, kuna ‘Siku ya Wafu’ au 
‘Siku ya Makaburi’ iitwayo  
Qingming. Ni siku tatu wa-
nazozitumia Wachina kuwa-
heshimu marehemu wao, 
sherehe inayofanyika kwa siku 
tano, wengi wakirejea kwenye 
maeneo yao ya asili kusali, 

kusafisha makaburi na kutoa 
sadaka.

Katika sherehe za Qingming, 
iliyoko zaidi ya miaka 2000 
sasa, matawi ya miti aina fulani 
huwekwa kwenye milango ku-
zuia ‘pepo wabaya’ kuzunguka 
nchi nzima. Nchini, mfano 

wake hufanywa na jamii ya 
wachaga. 

China kitaifa pia hufanyika 
hafla ya kumbukumbu ya 
kuanzishwa Jamhuri yao iliyo-
tangazwa Oktoba Mosi, mwaka 
1949 na muasisi wao Mao Tse 
Tung (1893-1976) na inawa-

chukua wiki moja, serikali ya 
China ikiendesha shughuli 
kadhaa kitaifa kama gwaride 
la kijeshi, matamasha na fataki 
kote nchini. Hapo napo kuna-
toa  somo kwa Siku ya Uhuru 
wa Tanzania,  kubeba sura ya 
utambulisho kwa ngazi ya ki-

taifa.
Takwimu zao muhimu ka-

tika hadithi za Wachina in-
awakilisha nguvu na bahati 
nzuri, hivyo ni kawaida kuona 
inawakilishwa katika nembo za 
nasaba za kifalme au sherehe 
kama ‘Mwaka Mpya wa Kichi-

na.’
Vyakula vyao vinajulikana 

sana; matumizi ya mboga, da-
gaa, pia nafaka kama mchele, 
ngano na mahindi. Hakuna 
shaka duniani kumeenea miga-
hawa ya Kichina.

INATOKA UK.11

Mbinu mkakati Utambulisho Mikoa utakavyochochea maendeleo kitaifa

MENEJA WA TPA ZIWA TANGANYIKA:

Uongozi Dar wafunguka undani ubishi 
wa Machinga dhidi ya agizo waondoke

Na Mary Kadoke

I
KIWA bado mchakato wa 
kuliweka jiji la Dar es Salaam 
safi unaendelea, wimbi kub-
wa la biashara katika mae-

neo ya wapita kwa miguu linaone-
kana kupamba moto hasa muda 
wa usiku, suala linaloacha maswali, 
kulikoni siku kadhaa tu zimepita 
tangu Mkuu wa Mkoa, Amos Maka-
la, kutoa maelekezo kwa wafanya-
biashara hao.

Mamlaka katika mji huo wa kibi-
ashara, zinaeleza jinsi gani zime-
jipanga kukabiliana na wachuuzi 
wasiotaka kutii sheria.

Ni operesheni iliyozinduliwa 
Oktoba mwaka jana na Mkuu wa 
Mkoa Makala, akieleza jinsi serikali 
inavyowathamini na kuamua ku-
wapeleka maeneo mengine yenye 
miundombinu rafiki na kuwataka 
waondoke katika maeneo ya stendi, 
pia barabara za wapita kwa miguu.

Pamoja na mchakato huo , wengi 
wao muda wa mchana hufanya 
biashara kwa kuvizia mgambo wa-
sipokuwapo na usiku ndio kuna 
biashara kwa uhuru zaidi.

DC WA ILALA NA YAKE
Akizungumza na Nipashe, Mkuu 

wa Wilaya ya Ilala Ng’wilabuzu Lu-
digija anawapa lawama askari wa 
ulinzi waliopewa dhamana kwam-
ba hawatoi ushirikiano stahiki ka-
tika mchakato mzima wa kukabili 
suala hilo.

“Tunajua biashara bado zi-
nafanywa kinyume na utaratibu, 
mchana kwa kuvizia na kwa uhuru 
zaidi wakati wa usiku, hii ni kwa 
sababu…” analaumu Ludigija na an-
endelea: “Baada ya hayo tuliamua 
kutafuta kampuni nyingine binafsi 
na tayari tumesaini mkataba.”

Hata hivyo, Kaimu Mkuu wa 
Habari na uhusiano wa kampuni 
hiyo, Kapteni Veronica Mushi, ana-
kana tuhuma hizo kwa kusisitiza 
kuwa kampuni hiyo haijawahi 
kuwa na makubaliano ya ulinzi ka-
tika wilaya hiyo.

Kapteni Veronica anawasifu wal-
inzi wa asasi yake ni wenye nidha-
mu na waliofuzu mafunzo ya Jeshi 
la Kujenga Taifa ( JKT) na wengine 
hutoka katika jeshi la akiba ambao 
mafunzo yao ni sehemu ya Jeshi 
la Ulinzi la Wananchi wa Tanzania 
( JWTZ).

Afande huyo anahitimisha utete-
zi akisema, shirika hilo halijawahi 
kupokea malalamiko yoyote ya 
rushwa  na endapo kuna mwenye 

vithibitisho, akaviwasilishe  katika 
Taasisi ya Kuzuia na Kupambana 
na Rushwa (TAKUKURU).

MANISPAA YA TEMEKE
Ofisa Biashara wa Halmashauri 

ya Manispaa ya Temeke Ramadhan 
Gurumukwa, anakiri kuwapo bi-
ashara hizo kinyume na utaratibu 
na mkakati walio nao ni kuiongezea 
nguvu kampuni ya SUMA JKT inay-
oonekana kuzidiwa. 

Anafafanua ofisi yake kwa kush-
irikiana na viongozi katika serikali 
za kata na mitaa, imejipanga kutoa 
elimu kwa wafanyabiashara hao ili 
kuwaondolea hofu na kuongeza 
ufanisi zaidi.

“Tumegundua kuwa asilimia 
kubwa ya wafanyabiashara waliopo 
katika maeneo yasiyo rasmi wana 
hofu na hofu hiyo huwa, ‘tukihamia 
huko tulikopangiwa tutapata wate-
ja kweli?’…” anatamka Gurumukwa.

Anataja mkakati mwingine, ni 
kurasimisha maeneo ya masoko 
mengi zaidi, ikiwa ni pamoja na 
kuweka miundombinu rafiki ili 
kutimiza mkakati wa kuliweka jiji 
katika mpangilio unaotakiwa.

Maeneo yaliyorasimishwa mpa-
ka sasa katika manispaa hiyo kwa 
mujibu wa Ofisa Biashara huyo ni 

Soko la Chamazi, lenye uwezo wa 
kuchukua watu 2000 mpaka 3000, 
Mwembe Bamia pamoja na Soko la 
Kisasa la Kijichi.

“Unaweza kujionea ni masoko 
mangapi mazuri yenye miundom-
binu ya kisasa yaliyojengwa na 
serikali na jinsi wanafanyabiashara 
hawa wanavyoweka uzito na hofu 
ya kuyatumia wakiamini huko wa-
liko pana wateja zaidi ya huku,” 
anasema Ofisa Biashara.

KINONDONI KULIVYO
Akizungumzia mchakato wa Hal-

mashauri ya Manispaa ya Kinon-
doni, ofisa wake Pastory Magodi, 
anaeleza wilaya hiyo imejipanga 
kutumia ‘Taasisi Mtambuka’ ku-
pambana na wachuuzi hao..Taasisi 
hizo zitahusisha Wakala wa Bara-
bara za Vijijini na Mijini (TARURA), 
Wakala wa Barabara Tanzania 
(TANROADS) taasisi ya Afya na 
taasisi inayojihusisha na mazingira. 

Anatoa mfano namna Idara ya 
Afya itakavyopambana na wanao-
vunja sheria, akieleza: “Idara hiyo 
itataka wafanyabiashara kuwa na 
vitambulisho vya biashara, vipimo 
vya afya zao na  kibali cha kufanya 
biashara katika eneo husika.”

WACHUUZI NA YAO
Kwanini kuna biashara kinyume 

na sheria hasa nyakati za usiku? 
Mchuuzi wa mikate katika  kituo 
cha mabasi Mwenge, Saleh Iddy, 
anaamini ndiko penye mauzo  
makubwa na haamini atayafikia 
pale atakapoamua kwenda kwenye 
masoko yaliyohalalishwa kufanya 
biashara hiyo. 

 “Hivi uliwahi kujiuliza kwa nini 
kuna wimbi kubwa la biashara 
muda wa usiku? Mauzo ni makub-
wa. Kitu ambacho sidhani kama 
kinaweza kutokea kama tukienda 
katika maeneo mapya tuliyopangi-
wa,” anaeleza Iddy.

Aidha, mchuuzi wa matunda 
eneo la Ilala Boma, anasema kafan-
ya biashara hiyo kwa muda mrefu 
na kumpatia faida, licha ya kukata-
zwa kila mara. Huwa anatumia 
muda wa usiku kwa sababu ulinzi 
dhidi yao unakuwa umepungua, 
tofauti na mchana.

Msalaba mkubwa wa familia 
aliyo nayo Hawa Hamisi anatamka 
inamchochea katika uchuuzi wa 
samaki katika stendi ya Mbagala 
Rangi tatu.

““Nina familia inayonitegemea. 
Nikiacha kufanya, nitawalisha nini 
watoto na zaidi maeneo wanayota-
ka tuende bado hapajachangamka, 
tunauzaje?” anauliza Hawa.

Nurath Juma,  mmoja wa wau-
za chapati katika soko la Kijichi, 
amesema wateja waliozoea hu-
duma yao ndio sababu kubwa inay-
omsukuma kuendelea kuwa katika 
maeneo hayo ambapo watu hukiri 
kufurahia huduma hiyo.

“Nikikuuliza dada kuna wateja 
katika hayo maeneo tuliyopangi-
wa? Nikupe tu siri moja, watu 
tunaowahudumia hawatamani 
tuondoke leo wala kesho, hiyo siri 
nakuibia.” anasisitiza Nurath.

Mchuuzi wa mboga katika eneo 
la watembea kwa miguu Mwenge, 
mwanamama anayesita kutoa jina 
lake, anaeleza hakuna siku ataacha 
kufanya biashara katika eneo hilo, 
licha ya katazo la Mkuu wa Mkoa, 
kwa wasifu wake katika familia 
anajitaja ndiye baba na mama.

Kati ya maeneo yaliyotengwa ji-
jini yamo Mwenge Coca Cola, Sten-
di ya Mabasi ya Ununio, Soko la 
Mchuuzi Ilala Boma , huku mchuu-
zi Hawa Abdulaziz, anaeleza kuwa 
amefanya biashara hiyo kwa miaka 
maeneo hayo na  kumpa faida, licha 
ya katazo Kama walivyo wenzake, 
Hawa anasema hutumia muda wa 
usiku kwa sababu patro huwa im-
epungua si kama mchana.”

Katika maelekezo yake ya mwa-
ka jana, Makala aliwaeleza wafan-
yabiashara wa sokoni Kariakoo 
jinsi gani serikali inatambua nafasi 
yao na kuamua kuwapeleka mae-
neo yatakayo wafaa zaidi.

Hivi karibuni baada ya maa-
dhimisho ya Sherehe za Miaka 60 
ya Uhuru, Rais Samia Suluhu Has-
san, alimpongeza Mkuu wa Mkoa – 
Makala, kwa jitihada zake kuhakiki-
sha jiji linakuwa safi.

Pia, wiki hii amekutana na vion-
gozi wa machinga wa mkoa wa Dar 
es Salam na mjadala pia uligusa bi-
ashara ya machinga jijini.

Machinga wakishughulika katika nyendo zao jijini Dar es Salaam. PICHA: MTANDAO.

BIASHARA

•Wenyewe waeleza kisa kurejea kwao usiku

Ends

CAPTIION

MAKALA

‘Pasua kichwa’ wa kudumu anayetesa
wanafunzi, kinara wa kushusha elimu 

Na Goodluck Minja, SJMC.

KUNA wakati aliyekuwa Waziri 
wa Elimu, Prof. Joyce Ndalichako 
alitembelea Shule ya Sekondari 
ya Wasichana Jangwani jijini Dar 
es Salaam mwaka jana na akawa-
himza wanafunzi hao kupenda 
somo la Hisabati.

Ndalichako ambaye kitaal-
uma ni mwalimu wa hisabati, 
akawaambia”…kwanza ina mane-
no machache hayasumbui…” jam-
bo lililoibua mlipuko wa kicheko 
kikubwa cha mabinti hao ukibeba 
ishara ya ujumbe ‘si kweli.’

Kimsingi, maandiko yanaitaf-
siri Hisabati ni somo linalohusika 
na idadi, upimaji na ukubwa wa 
vitu; kwa ujumla linahusika na 
miundo na vielezo. 

Inatajwa kuwa somo linalotu-
mika kutatua matatizo mbalim-
bali na la msingi katika uelewa 
wa ulimwengu kisayansi ikitu-
miwa na masomo mengine kama 
Fizikia, Jiografia, Kemia , hali 
kadhalika haja hiyo iko katika 
taaluma nyinginezo kama Mene-
jimenti, Fedha, Ununuzi, Ugavi na 
Biashara na mikondo mbalimbai 
ya sanaa. 

Mtaalamu wa Kiswahili kutoka 
Chuo kikuu cha Dar-es-Salaam 
Albuni Mwedadi, anasema watu 
wengi wamekuwa wakichangan-
ya kati ya neno ‘hesabu’ na ‘hisa-
bati’ katika matumizi ya Kawaida 
ikiwa ni zao la mazoea, wanayoji-
jengea.

Amnaenda mbali akitoa 
ufafanuzi wa tofauti hiyo kuwa 
neno ‘hisabati’ ni nomino ila lina-
ponyumbuliwa ndipo hupatikana 
maneno mengine kama; hesabia, 
hesabu, hesabiana na hesabia. 
Anafafanua kwamba ‘hesabu’ ni 
tendo linalohusu kutaja na ku-
tamka tarakimu.

Pia, kumrejea mwanahisabati 
mahiri duniani, Mjerumani John 
von Neumann katika tamko lake 
anafafanua hoja ya ‘ugumu’ wa 
Hisabati kwamba: “Ikiwa watu ha-
waamini kwamba hisabati ni rahi-
si, ni kwa sababu tu hawatambui 
jinsi maisha ni magumu.”

Katikia mafunzo kitaifa shu-
leni Hisabati ni somo linalotajwa 
katika hali mbaya kitaaluma na 
inashika namba ya mwisho mara 
nyingi katika matokeo ya mtihani, 
ushahidi hai matokeo ya kidato 
cha nne ya hivin karibuni.

Ni katika lugha nyingine, hisa-
bati hiyo hata kwa wavulana nao 
wako taabani, mchangiaji mkub-
wa wa ufaulu duni hata elimu 
kushuka kiwango cha kitaifa.

Hisabati inaelezwa kusomwa 
katika namna mbili, mosi njia 
yake yenyewe wataalamu wa-
naiita “Pure Mathematics” na ina-
potumika katika taaluma zingine 

kama vile Fizikia na Uhandisi, 
hufahamika kitaalamu kama “Ap-
plied Mathematics.”

Dk. Sylvester Rugeihymu, Mwe-
nyekiti wa zamani wa Chama cha 
Hisabati Tanzania (MAT) na Mha-
dhiri katika Chuo Kikuu cha Dar 
esSalaam anasema ufaulu duni 
shuleni umejidhihirisha katika ki-
wango hicho shuleni, sasa ikitimu 
miaka 10.

Anasema somo hilo linaongoza 
katika hali mbaya ya ufaulu ki-
taifa, ikifuatiwa na ‘binamu’ yake 
somo la Fizikia akiweka angalizo 
kwamba ndio msingi mkuu wa 
sayansi, ambako kuna ajira nying 
za kijamii.

Mtaalamu huyo analalamika 
jitihada za kitaifa kwenye somo 
la Hisabati ni ndogo na wao 
Chama cha Hisabati Tanzania, 
wamejikita kuangalia matatizo ya 
ufundishaji na kujaribu kukaa na 
walimu kuwafunza mbinu sahihi 
ya kuikomboa somo akiipa sifa 
ya ziada kwamba ndio msingi wa 
ajira nyingi zilizoko upande wa 
sayansi.

Naibu Katibu Mkuu Wizara 
ya Elimu Sayansi na Teknolojia 
Dk. Leonard Akwilapo, anap-
ingana na dai ‘serikali haiweki 
juhudi’akitumkia mfano wa tare-
he 3 mwezi huu mkoani Moro-
goro iiliandaa mafunzo kwa waal-
imu wa somo hilo 

“Lengo la mafunzo hayo ni ku-
wajengea uwezo, mbinu na uma-
hiri wa ufundishaji na kujifunza 
masomo ya sayansi na hisabati 

ili kuweza kutoa matokeo chanya 
kwa wanafunzi,” anatamka Dk. 
Akwilapo katika hotuba yake ya 
ufunguzi. 

Mwalimu wa somo hilo, Greg-
ory Hetty, anasema katika nafasi 
yao ya ualimu, huwa wanatumia 
mbinu nyingi za ufundishaji wa 

somo hilo wawapo darasani, ila 
wanakwamishwa na anchokiita 
kitaaluma “uvivu na kutojituma” 
hata wanashindwa kufanikiwa 
kujifunza, hasa klatika hitaji la 
kuelimisha kila mara.

WANAHABARI VS HISABATI
Kuna masihara miongoni mwa 

KILICHOKO NYUMA PAZIA YA HISABATI…

• Kila mdau amnyooshea kidole mwenza jamii ya wanahabari kwamba, 
pindi inaletwa hoja ya hisabati 
na namna ya kuikokotoa huwa 
ni mjadala wenye masihara wa-
kiambana kwamba “utaona kila 
mtu anaondoka bila ya kuaga.” 
Kwa mana nyingine wanaihofu, 
au kiyalauma inajulikana kama 
‘Mathephobia.’

Hiyo inatokana na wengi wal-
ioko katika taaluma hiyo, ama 
waliikimbia au kujiweka mbali 
na taaluma hiyo kwa sbabu 
mbalimbali, hata wakapoteza 
msingi wake.

Tafsiri ndogo ya taaluma ya 
habari, inamaanisha sanaa kwa 
maana  ya ukusanyaji, kutath-
mini, kuunda na kuwasilisha 
habari, huku ikitumia hesabu au 
hisabati kwa kiwango kikubwa 
katika kujuza na kufahamisha 
watu kuhusu taarifa mbalimbali, 
kwani inatumia takwimu ku-
wasilisha mengi.

Katika mazunguzo yao na Ni-
pashe wanahabari walio maso-
moni, wanadai ugumu wake un-
aanzia na kukosau wanda mpana 
wa kuifafanua, kiundani kama 
ilivyo taalauma nyinginezo hasa 
za sanaa, ambazo hiona moja 
inaweza kuwea na jibu zaidi ya 
moja, lakini Hisabati  inagota ka-
tika jibu moja.  

Baadhi ya nukuu za hoja zao 
walizotamka ni “wanafunzi wal-
io wengi tumeshindwa kujaribu 
na hesabu inahitaji majaribio 
mengi na utendaji zaidi” na ny-
ingine “walimu wengi wa somo 
hili huwa wakali hali inayopele-
kea wanafunzi kulichukia somo 
lenyewe”

Mwalimu wa HisabatI akiwajibika darasani. PICHA ZOTE: MAKTABA.

HABARI ZAnZIBAR

Rais Mwinyi ataka  
taasisi za bima imara 
Na Rahma Suleiman,  
ZANZIBAR

R
AIS wa Zanzibar, Dk. Hussein Ali 
Mwinyi, amesema ili nchi za kiafrika 
ziweze kutekeleza vyema mageuzi 
ya kiuchumi na kukuza ustawi wa 

wananchi ni lazima kuwa na sekta na taasisi 
za bima zilizo imara na zenye kwenda sam-
bamba na kasi ya maendeleo ya Sayansi na 
Teknolojia katika karne ya 21.

Dk. Mwinyi alisema hayo katika ufunguzi 
wa Mkutano wa Bima kwa nchi za Afrika, 
uliofanyika katika Hoteli ya Madinat Bahr, 
iliyopo Mbweni jijini Zanzibar.

Alisema katika kujenga na kuendeleza 
uchumi wa kisasa, uwapo wa mfumo, she-
ria na taratibu madhubuti za uendeshaji 
wa shughuli za bima ni muhimu ili kuwapa 
wawekezaji imani na uhakika wa usalama 
wa mitaji wanayotaka kuwekeza.

Alisema pamoja na kuwapo maendeleo, 
Afrika inapaswa kuendelea kuimarisha 
sekta hiyo ili kuyafikia makundi yote ya wa-
nanchi yanayojishughulisha na shughuli za 
kiuchumi, hususan katika sehemu za vijijini. 
Alisema wananchi wengi wamekuwa wak-
iendesha shughuli zao bila kuwa na kinga 
ya bima na kutoa wito kwa mataifa ya Afrika 
kuwaelimisha wananchi wao umuhimu wa 
kuwa na bima na zitolewe kwa gharama 
nafuu na kwa wakati muafaka, hususan 
wananchi wanapopata misukosuko ya kiu-
chumi.

Rais Dk. Mwinyi alielezea furaha aliyo-
nayo kutokana na maudhui ya mkutano 
huo yanayosisitiza umuhimu wa kuongeza 
juhudi katika kufikisha huduma za bima 
kwa wananchi wengi zaidi ili kukuza sekta 
hiyo ikiwamo Bima ya Afya, Bima ya Maisha, 
pamoja na kuwajengea uwezo watendaji.

Alisema Serikali ya Zanzibar inalenga 
kuanzisha Bima ya Afya, ikiwa ni hatua ya 
kuimarisha utoaji wa huduma hizo kwa wa-
nanchi, kwa kipindi kirefu ilishindwa kuki-
dhi haja kutokana na kutegemea bajeti yake 
kwa asilimia 100.

Alizialika kampuni za Bima Barani Afrika 
kuwekeza Zanzibar ili kuendeleza uchumi 
wa Buluu, akibainisha kuwapo fursa nyingi 
za kiuchumi.

“Hatutopenda wawekezaji tunaowavutia 
kuja kuwekeza Zanzibar kwenye Bandari 
za kisasa, kwenye uvuvi, kwenye mafuta na 
gesi, wanakata bima zao nje, ni vyema tu-
kahakikisha wanakata hapa hapa nchini,” 
alisema. Dk. Mwinyi aliwahakikishia washiri-
ki wa mkutano huo, kuwa Serikali ya Zanzi-
bar itaendelea kushirikiana na Kampuni za 
Bima barani Afrika ili kuhakikisha malengo 
ya kufikisha huduma bora za bima kwa wa-
nanchi wote mjini na vijijini zinafikiwa.

Naye, Waziri wa Nchi Ofisi ya Rais, Fedha 
na Mipango, Jamal Kassim Ali, alisema ni 
wakati muafaka kwa washiriki wa mkutano 
huo kujadili umuhimu wa shughuli za Bima 
ya Afya Barani Afrika, kuambatana na azi-
mio la Abuja (Abuja Declaration).

Katibu Mkuu wizara hiyo, Dk. Malik Akil, 
alisema serikali inaamini kuna kazi kubwa 
inayopaswa kufanyika ili kuhami rasilimali 
za bahari na zile zenye nasaba na hizo ili kui-
wezesha Zanzibar kufikia azma ya kuimari-
sha uchumi wa buluu.

Kwa upande wake, Naibu Kamishna wa 
Mamlaka ya Usimamizi wa Bima Tanzania 
(TIRA), Khadija Issa Said, alisema pamoja na 
mafanikio makubwa yaliyopatikana katika 
uendeshaji wa sekta ya Bima Afrika na hu-
susan Tanzania, kuna changamoto zinazoi-
kabili sekta hiyo, ikiwamo uelewa mdogo wa 
wananchi, hasa walio vijijini.

Na Mwandishi Wetu

MAHAKIMU Kisiwani Pemba wametakiwa 
kutoa dhamana kwa washtakiwa wanaosta-
hiki kupewa kwa mujibu wa makosa yao  
ili kupunguza msongamano katika Ma-
gereza.

Kaimu Jaji Mkuu wa Zanzibar, Khamis 
Ramadhan Shaaban, alisema hayo wakati al-
ipofanya ziara kwenye mahakama za Pemba 
kuona utendaji wa majukumu pamoja na 
magereza yaliyopo Kangagani na Tundauwa 
kisiwani humo.

Aliwataka mahakimu kufanya uchunguzi 
wa kina na kujiridhisha kabla ya kutoa dha-
mana hatua ambayo itasaidia kupunguza 
msongamano wa watuhumiwa magerezani 
ikiwamo watoto.

Aliwataka watendaji wa Magereza ku-
hakikisha watoto hawachangamani na 
watuhumiwa watu wazima ili kuepuka 
matukio ya vitendo vya udhalilishaji wa ki-
jinsia katika magereza.

“Nawaagiza mahakimu kutoa dhamana 
kwa watuhumiwa wanaostahiki kupewa 
dhamana ili kupunguza msongamano ka-
tika magereza na watoto wanatakiwa kuten-
ganishwa na watu wazima kuepuka matukio 
ya udhalilishaji wa kijinsia,” alisema.

Alisema Mahakama Kuu ya Zanzibar im-
ejipanga kufanya kazi kwa kuzingatia weledi 
pamoja na kasi ya kusikiliza mashauri ya 
wananchi yanayofikishwa mbele ya vyombo 

vya sheria ili kuona haki inatendeka.
Aliyataja mafanikio ya Mahakama Kuu 

kuwa ni kusikiliza kesi za udhalilishaji wa 
kijinsia kwa kasi na kutoa huduma zake kwa 
watuhumiwa.

“Tumejipanga kuongeza kasi ya kusikiliza 
kesi za udhalilishaji wa kijinsia kwa watuhu-
miwa ambapo kwa wananchi wanatakiwa 
kutoa ushirikiano ikiwamo ushahidi,” alise-
ma.

Naye Jaji Mkazi Pemba, Ibrahim Mzee, 
alisema ameanza mchakato wa kuzifua-
tilia kesi zote zilizokatiwa rufani kwa ajili ya 
kusikilizwa.

“Nimeanza kuzipitia kesi zote zilizokatiwa 
rufani Mahakama Kuu kwa ajili ya kusikili-
zwa na kuona zile zinazostahiki kufikishwa 
katika ngazi hiyo na kuanza kutajwa,” alise-
ma.

Kwa upande wake, Ofisa mdhamini 
wa Wizara ya Katiba, Sheria, Utumishi 
na Utawala Bora Pemba, Halima Khamis 
Haji, alisema wamefurahishwa na ku-
wapo kwa Jaji mkazi Pemba hatua itakay-
oongeza kasi ya kusikiliza kesi za rufani za  
watuhumiwa mbalimbali zinazoletwa katika 
ngazi hiyo.

“Tumefurahishwa na ujio wa jaji mkazi 
kisiwani Pemba ambapo ni moja ya kilio 
cha muda mrefu cha wananchi pamoja na 
watuhumiwa kuwapo kwa kiongozi wa aina 
hiyo atakayesikiliza rufaa zinazowasilishwa 
na watuhumiwa kwa haraka,” alisema.  

Mahakimu watakiwa kutoa 
dhamana inapostahili

Na Saada Akida 

MCHEZAJI na kocha wa zamani wa 
Simba, Abdallah Kibadeni amewataka 
viongozi kukaa na wachezaji wao kwa 
ajili ya mahojiano na kupata ufumbuzi 
katika  kipindi kigumu wanachokipitia 
cha kupoteza mechi mbili za Ligi Kuu 
Tanzania Bara.

Akizungumza na gazeti hili jijini jana, 
Kibadeni alisema amepata bahati ya 
kuona mechi zote za Simba na kuwata-
ka viongozi kuchukuwa hatua za haraka 
kukaa na wachezaji kwa ajili ya kuzun-
gumza nao.

Alisema amefanikiwa kuona mechi 
zote ambazo Simba zinapoteza, lakini 

akiangalia timu yake hiyo ya zamani 
inatawala kila idara na kucheza vizuri 
huku ikishindwa kutumia nafasi wana-
zotengeneza.

“Tatizo linaloonekana hapa ni ush-
ambuliaji, kwa sababu hata mechi dhidi 
ya Kagera Sugar tumekosa nafasi ny-
ingi, jambo hili linatakiwa kufanyiwa 
kazi haraka hasa viongozi kukaa na 
wachezaji kuzungumza nao kuona shi-
da iko wapi,” alisema.

“Ukiangalia washambuliaji wetu ni 
wazuri zaidi ya wapinzani wetu tu-
naocheza nao, lakini wanashindwa 
kufunga, hali hii ikiendelea hatuwezi 
kutetea ubingwa wetu,” alisema Kibad-
eni.

Alisema hana wasiwasi na kocha 
mkuu, Pablo Franco kwa sababu timu 
inacheza vizuri na kutawala kila idara 
wapinzani, tatizo ni wafungaji.

Hata hivyo, Kibadeni alisema 
mashabiki wasikate tamaa na waen-
delea kuisapoti timu yao na ana imani 
viongozi wa Simba kufanyia kazi hali 
wanayopitia kwa sasa.

Wakati huo huo Meneja wa Idara 
ya Habari na Mawasiliano ya Simba, 
Ahmed Ally, amewaomba mashabiki 
kushikamana katika kipindi kigumu wa-
nachopitia.

Alisema matokeo wanayoyapata sio 
mazuri, lakini yasiwatoe katika mipa-
ngo yao na kushikamana zaidi.

Kibadeni ataKa viongozi 
Simba wachuKue hatua

Na Saada Akida 

UONGOZI wa Mbeya City umesema 
unatumia wiki ya kombe la Shirikisho 
kujiimarisha kila idara ikiwamo safu ya 
ulinzi kwa ajili ya kuivaa Yanga kwenye 
mchezo wa Ligi Kuu Tanzania Bara.

Mbeya City iliondolewa katika hatua 
ya makundi na African Sports kwa mik-
waju ya penalti 4-3, baada ya suluhu ya 
dakika 90.

Akizungumza na gazeti hili jijini jana, 
Kocha Mkuu wa Mbeya City, Mathias 
Lule, alisema hawako katika michezo ya 
kombe la shirikisho, hivyo wanatumia 

muda huu kuwasoma Yanga.
Alisema msimu huu amedhamiria 

kuchafua watu, wakati akiwasoma Yan-
ga katika michezo ya Kombe la Shirik-
isho pia atafanyia kazi mapungufu ya 
kikosi chake kujiimarisha zaidi katika 
safu yake ya ulinzi na ushambuliaji. 

“Hatukufanikiwa kusonga mbele ka-
tika michuano ya Kombe la Shirikisho, 
sasa tunatumia nafasi hii kujiimarisha 
kuelekea mechi yetu dhidi ya Yanga ku-
hakikisha nao tunawachafua kama ilivy-
okuwa kwa Simba,” alisema Lule.

Aidha, alisema ana imani utakuwa 
mchezo wa ushindani mkubwa na 

mgumu na msimu huu amedhamiria 
kuweka historia ya kuzifunga timu hizo 
na kumaliza ligi katika nafasi ya juu.

“Yanga watakuwa nyumbani, hilo 
halitatufanya kuhofia kwa sababu tume-
kuwa tukiwasoma ubora na madhaifu 
yao nina imani kipindi wao wanacheza 
FA, tunatumia kujiimarisha zaidi,” al-
iongeza.

Mbeya City watarajiwa kuingia jijini 
Dar es Salaam Februari Mosi, kwa ajili 
ya mchezo dhidi ya Yanga utakaopigwa 
Februari 5, mwaka huu, kwenye Uwanja 
wa Benjamin Mkapa.

Mbeya City yajifungia kuisoma Yanga 

Kikundi cha Ngoma za Asili, Wanne Star, kikitoa burudani wakati wa hafla ya utoaji wa tuzo za Kiswahili ya Mabati – 
Cornell ya Fasihi ya Afrika iliyoandaliwa na Kampuni ya Mabati ya Alaf jijini Dar es Salaam jana. PICHA: JUMANNE 
JUMA

Na Saada Akida 

KOCHA wa Azam FC, Abdihamid 
Moallin, amesema wamejipanga 
vizuri kwenye mchezo wao wa 
leo wa Kombe la Shirikisho dhidi 
ya Transit Camp katika hatua ya 
32 utakaopigwa katika Uwanja wa 
Azam Complex.

Moallin alisema, itakuwa mechi 
ya kwanza tangu asaini mkataba 
wa miaka mitatu kurithi mikoba ya 
George Lwandamina.

Kocha huyo alisema ana imani na 
kikosi chake kufanya vizuri katika 
michezo iliyoko mbele yao ikiwamo 
dhidi ya Transit Camp ili kusonga 
mbele katika michuano hiyo.

“Tumefanyia kazi mapungufu 
yaliyotoke katika michezo iliyopita 
ya ligi, tunaenda kucheza shirikisho, 
tutakuwa na utofauti kwenye mbi-
nu na namna ya kucheza ili tuweze 
kupata ushindi,” alisema Moallin.

Alisema ameona mabadiliko 
makubwa katika timu hiyo na 
anatarajia wachezaji wake kufanya 
vizuri katika mchezo huo na iliyoko 
mbele yao kwa lengo la kufikia 
kinachotarajiwa kutwaa ubingwa 
wa michuano hiyo.

Azam FC vs 
Transit Camp 
kwenye FA leo

Na Adam Fungamwango

KLABU ya Yanga imekiri kuwa 
ni vigumu sana kwa timu yao ya 
wanawake Yanga Princess kutwaa 
ubingwa wa Tanzania Bara msimu 
huu.

Akizungumza jijini Dar es Salaam, 
msemaji wa klabu hiyo Haji Manara 
amesema kwa jinsi Ligi Kuu ya Wa-
nawake msimu huu inavyokwenda 
ni wazi kubwa ubingwa kwao ni 
mgumu kwani wameachwa pointi 
nyingi na vinara, lakini kikosi chao 
kinatakiwa kifanyiwe maboresho 
na hii haiwezi kuwa msimu huu.

“Unajua mimi siyo kama wale 
wanaosema eti Yanga haiwezi kuwa 
mabingwa wa soka la wanaume 
Tanzania kwa sababu wanakata 
pumzi, tutawakuta njiani, hapana 
kwenye ukweli lazima niseme, huku 
kwenye soka la wanawake kwa 
jinsi ligi inavyokwenda ni ngumu 
sana kutwaa ubingwa kutokana na 
jinsi kikosi chetu kilivyo na wenze-
tu walivyojipanga, niseme tu kikosi 
chetu kinatakiwa kifanyiwe ma-
boresho kadhaa, kwa hiyo ikitokea 
sawa, lakini ukweli lazima tuseme 
kwa upande huo wa wanawake 
msimu huu ni vigumu,” alisema 
Manara.

Manara aiondoa 
Yanga Princess 
kwenye ubingwa



Muller awaniwa
MSHAMBULIAJI wa Bayern Munich na Ujerumani, 

Thomas Muller amezivutia Newcastle United na Ever-
ton, huku mchezaji huyo mwenye umri wa miaka 32 
akikaribia mwaka wa mwisho wa mkataba wake na timu 
hiyo ya Ligi Kuu England, Bundesliga. (Sportbild - via 
Star)

Barca wakoMaa na Haaland
BARCELONA wanafanyia kazi mpango wa kuchangi-

sha euro milioni 100 kufadhili usajili wa mshambuliaji 
wa Borussia Dortmund na Norway, Erling Haaland mwe-
nye umri wa miaka 21 msimu huu.(Goal)

BrigHton waikatalia newcastle
KLABU ya Brighton imekataa ofa kutoka kwa Newcas-

tle kwa ajili ya mlinzi wa England, Dan Burn mwenye 
umri wa miaka 29. (Athletic)

Bruno aitaka newcastle
KIUNGO wa kati wa Lyon, Bruno Guimaraes ameiam-

bia klabu hiyo kuwa anataka kuhamia Newcastle, am-
bayo imewasilisha ofa mezani kwa Mbrazili huyo mwe-
nye umri wa miaka 24. (L’Equipe)

laMpard Huyo everton
FRANK Lampard kwa sasa ndiye anayeongoza ku-

wania nafasi ya kuwa kocha mpya wa Everton. (Inde-
pendent)

Broja kujiunga soutHaMpton
KLABU ya Southampton inatayarisha dau litakalowe-

ka rekodi klabuni hapo la  pauni milioni 25 ili kumpa 
Armando Broja mkataba wa kudumu baada ya mchezaji 
huyo wa kimataifa wa Albania mwenye umri wa miaka 
20 kujiunga na klabu hiyo kutoka Chelsea kwa mkopo 
wa msimu mmoja mwanzoni mwa msimu. (Fabrizio 
Romano)

Bakker atakiwa newcastle
NEWCASTLE imeanza tena mazungumzo ya kum-

sajili mlinzi wa Uholanzi, Mitchel Bakker kutoka Bayer 
Leverkusen, huku klabu hiyo ya Ligi Kuu ya Ujerumani, 
Bundesliga, ikiwa na nia ya kumuuza mchezaji huyo 
mwenye umri wa miaka 21 katika dirisha hili la Januari. 
(90 min)

spurs kuMtoa ndoMBele
KLABU ya Tottenham Hotspur imekubali kumtoa kwa 

mkopo kiungo wa kati wa Ufaransa, Tanguy Ndombele 
mwenye umri wa miaka 25 kwenda Valencia. (Telefoot)

traore atakiwa Barca
WINGA wa Wolves raia wa Hispania anayelengwa na 

Tottenham Hotspur, Adama Traore mwenye umri wa 
miaka 26, sasa anatazamwa kama chaguo kwa Barce-
lona ikiwa wanaweza kupata dili la kumuuza mshambu-
liaji wa Ufaransa, Ousmane Dembele mwenye umri wa 
miaka 24. (ESPN)

dyBala awindwa liverpool
LIVERPOOL wamefanya mawasiliano na msham-

buliaji wa Juventus na Argentina, Paulo Dybala, huku 
mkataba wa sasa wa mchezaji huyo mwenye umri wa 
miaka 28 ukikamilika msimu wa joto. (TuttoMercato - 
via Sun)

pHillips agoMBewa
MLINZI wa Liverpool, Nat Phillips mwenye umri wa 

miaka 24, anawindwa na Newcastle, West Ham na Wat-
ford. (Independent)

dondoo za soka 
MAGAZETI YA ULAYA

MUNICH, Ujerumani

B
AYERN Munich itafanya 
“kila kitu” kumbakiza 
Robert Lewandowski kwa 
“muda mrefu kadiri ina-

vyowezekana”, lakini Niklas Sule 
anapanga kuondoka klabuni hapo 
mwishoni mwa msimu huu.

Mkataba wa sasa wa Lewan-
dowski unamalizika mwishoni mwa 
msimu 2022-23 na kumekuwa na 
ripoti kwamba Bayern wanaweza 
kumuacha mchezaji huyo wa ki-
mataifa wa Poland kuondoka akiwa 
huru ili kutoa nafasi kwa nyota wa 
Borussia Dortmund, Erling Haal-

and.
Mchezaji huyo mwenye umri wa 

miaka 33 ambaye ameshinda tuzo 
ya mchezaji bora wa mwaka wa Fifa 
ikiwa ni kwa mara ya pili, mabao 
yake 34 kwenye mashindano yote 
msimu huu yanamfanya kuongoza 
kwa mabao 10 zaidi kuliko mchezaji 
yoyote katika ligi kubwa tano za Ul-
aya.

Afisa Mtendaji wa Bayern, Oli-
ver Kahn amebainisha Jumatano 
kwamba, mabingwa hao wa Bun-
desliga hawana mpango wa ku-
muachia Lewandowski aondoke.

“Kwa uhakika kabisa yeye ni 
mchezaji wa kiwango cha juu,” 

alisema Kahn akiwaambia waandi-
shi wa habari. 

“Sio tu kwa mabao ambayo 
anafunga mara kwa mara, lakini 
kwa kiwango ambacho amekuwa 
akicheza kwa miaka kadhaa.

“Bila shaka tutajaribu kumbakiza 
Robert. Yeye ni kama hakikisho 
letu, kwa namna anavyocheza soka. 
Tutafanya kila kitu tunachoweza 
kumbakiza Robert kwa muda mre-
fu na sisi.”

Hata hivyo, mlinzi wa kati Sule 
mwenye umri wa miaka 26  ataon-
doka hapo kwenye dimba la Allianz 
Arena baada ya kukataa kuongeza 
mkataba mpya.

   Ofisa Mtendaji wa klabu abainisha hawawezi kum-
wachia kirahisi, kwani ni mchezaji muhimu kwao na…

Lewandowski kubakizwa 
bayern kwa namna yoyote



Martial afunguka kuondoka Man United
SEVILLE, Hispania 

ANTHONY Martial ameelezea sababu 
ya kuondoka Manchester United kwa 
mkopo kwani anataka “kufurahia tena 
soka”.

Sevilla ilitangaza kumsajili kwa mkopo 
mchezaji huyo wa kimataifa wa Ufaransa 
Jumanne, ambapo Martial atacheza kwe-
nye Ligi Kuu ya Hispania, LaLiga, hadi 
mwishoni mwa msimu huu.

Wakati kiasi cha fedha hakujatajwa 
kwenye dili hilo, iliripotiwa kwamba, Se-
villa iliwagharimu kiasi cha euro milioni 
6 ikijumuishwa kwenye mshahara wa 
Martial na ada ya uhamisho wa mkopo.

Mkurugenzi wa michezo wa Sevilla, 
Monchi alithibitisha kwamba ililazimika 
Martial akubali kupunguziwa mshahara 
ili kuweza kutua hapo.

Kocha wa muda wa United, Ralf Rang-
nick alibainisha mwezi uliopita kwamba, 
Martial alitaka kuachwa kwenye timu 
hiyo kwa sababu ya kukosa nafasi ya 
kuanza kikosi cha kwanza.

Lakini sasa Martial mwenyewe amewe-
ka wazi kuwa kuondoka kwake ni sababu 
alitaka kufurahia tena soka.

“Kwa upande wangu mimi ilikuwa 
kuhusu nia ya kutaka tena kufurahia 
soka,” alisema Martial akiiambia tovuti 
ya Sevilla.

“Ilikuwa ni hisia nzuri kuungana na 
kocha ( Julen Lopetegui), na niliamua 
kwamba, ulikuwa wakati muafaka mimi 
kuja Sevilla.

“Nilizungumza na yeye (Lopetegui) 
mara chache, na alionyesha nia ya kini-
taka mimi kuja kucheza hapa.”

habari michezo

YAOUNDE, Cameroon

M
ICHUANO ya Mataifa ya Africa (AF-
CON), imeingia kwenye hatua ya 
robo fainali na mchezo wa kwanza 
utapigwa Jumamosi ya Januari 29.

Mchezo huo wa kwanza utawakutanisha 
Gambia dhidi ya wenyeji Cameroon ambapo 
kipute cheke kitapigwa kwenye dimba la 
Douala.

Gambia ilitinga katika hatua hiyo baada ya 
kuitoa Guinea kwenye hatua ya 16 bora kwa 
ushindi wa bao 1-0.

Wao Cameroon wametinga hatua hiyo baa-
da ya ushindi wa 2-1 dhidi ya Comoros na wa-
kajihakikishia nafasi ya kucheza robo fainali.

Mechi nyingine itazikutanisha Burkina 
Faso dhidi ya Tunisia mchezo utakaopigwa 
kwenye uwanja wa Garoua. 

Burkina Faso walitinga hatua hiyo baada 
ya kuwafunga Gabon kwa penalti 7-6 baada 
ya muda wa kawaida na ziada kumalizika 
kwa sare ya 1-2, huku Tunisia wakiwatoa Ni-
geria kwa ushindi wa bao 1-0.

Jumapili Misri watacheza na Morocco kwe-
nye uwanja wa Ahmadou Ahidjo, wakati Sen-
egal watawavaa Equatorial Guinea kwenye 
uwanja wa Douala.

Fainali ya michuano hiyo itapigwa Febru-
ari 6, mwaka huu.

Kivumbi robo 
fainali afcon 

***

-----------------------

%%%%%

%%%%%

***
Mwisho. 

Na Dennis Fussi

KOCHA Msaidizi wa Namungo, 
Jamhuri Kihwelo ‘Julio’ ametam-
ba kuifunga Mtibwa Sugar katika 
mchezo wa Ligi Kuu utakaopigwa 
Febuari 6 uwanja wa Ilulu mjini 
Lindi.

Julio amesema wachezaji wao 
tayari wameanza kuwaelewa kitu 

gani walimu wanataka ndio maana 
hawajapoteza mchezo kwenye me-
chi mbili za ligi walizocheza uge-
nini siku za karibuni.

“Tumekwenda Moshi tukatoka 
sare ya bila kufungana na Polisi na 
tukawafunga Coastal Union bao 3-1 
kwao kwa hiyo tupo vizuri na hata 
hao Mtibwa wajiandae kwa kicha-

po hapa Ilulu hatoki mtu salama,” 
amesema Julio.

Kocha huyo amesema nia ni ku-
hakikisha wanashinda kila mechi 
watakayocheza kwenye uwanja 
wa Ilulu na kutoa kipigo kuanzia 
mabao 2 kwenda mbele na hilo lin-
awezekana kutokana na ubora wa 
kikosi cha Namungo.

Namungo yaitisha Mtibwa

Sure Boy ahofii namBa yanga
Na Dennis Fussi

LICHA ya kiungo wa mpya wa 
Yanga, Salum Abubakary ‘Sure Boy’ 
kutopata nafasi ya kuanza kikosi cha 
kwanza mechi za Ligi Kuu Tanzania 
Bara, lakini hilo halimpi presha.

Sure Boy amesema kuwa hana 
presha ya nafasi ya kuanza kikosi 
cha kwanza sababu anajua muda 
ukifika atacheza na kuisaidia timu 

yake kutimiza malengo.
Akizungumza jijini Dar es Salaam, 

Sure Boy amesema kuwapo na ush-
indani na namba kwenye timu hiyo 
hakumpi presha sababu hata timu 
aliyotoka Azam ilikuwa hivyo, lakini 
bado aliendelea kucheza kikosi cha 
kwanza.

“Ushindani kwenye mpira ni kitu 
cha kawaida kwa mchezaji na bi-
dii yako ndio inapaswa ifanye kazi 

kwa hiyo nipo tayari kwa ushindani 
ingawa kwenye timu mimi bado 
mgeni lazima nikae nje ili niangalie 
wenzangu wanavyocheza,” amese-
ma Sure Boy.

Kiungo huyo mwenye uwezo 
mkubwa wa kumiliki na kuicheze-
sha timu amejiunga na Yanga kwe-
nye dirisha dogo msimu huu akiwa 
mchezaji huru baada ya kuvunja 
mkataba wake na Azam.

Mbunifu wa Mavazi Mary Fernandez (katikati), akizungumza na waandishi wa habari, jijini Dar es Salaam juzi, 
kuhusu shindano la Lady in Red Fashion Show lililoandaliwa na kampuni ya Hugo Domingo, linalotarajiwa 
kufanyika Februari 12, mwaka huu, jijini humo, ikiwa ni sehemu ya maandalizi ya Siku ya Wapendanao 
ambayo husherehekewa kila Februari 14. Kushoto ni Harith Juma  kutoka Hugo Domingo na jaji wa shindano 
hilo, Didas Katona. PICHA: MPIGAPICHA WETU

Na Saada Akida 

KOCHA wa Yanga, Nesreddine Nabi 
amesema amemwandaa winga wake, 
Chiko Ushindi kuwa fiti kwa lengo la 
kumpa majukumu kwenye mchezo wa 
Kombe la Shirikisho dhidi ya Mbao 
FC, Jumamosi.

Yanga itacheza na Mbao Jumamosi 
hii katika uwanja wa CCM Kirumba na 
Ushindi aliyesajiliwa kipindi cha diri-
sha dogo akitarajiwa kuwa miongoni 
mwa wachezaji watakaoanza kwenye 
mchezo huo.

Akizungumza na gazeti hili jana, 
Kocha Nabi alisema maandalizi 
yanaendelea vizuri na wanafanyia 
kazi mapungufu yaliyojitokeza katika 
mchezo uliopita na kuimarisha ubora 
wao.

Alisema ana imani hakuna mechi 
ambayo itakuwa rahisi kwao kwa 
sababu timu yoyote inapokuwa katika 
mashindano hujiandaa vizuri na 
ana imani Mbao itawapa ushindani 
mkubwa.

“Hii ni mechi ngumu na ya ushinda-
ni ukiangalia anayepoteza hapa ana-
tolewa na akishinda anasonga mbele, 
tunahitaji kwenda kutafuta matokeo 
mazuri tunalazimika kujiandaa vizuri 
kuelekea mchezo wetu huo,” alisema 
kocha huyo.

Alisema anatarajia kufanya mabadi-
liko ya kikosia na inategemea na siku 
moja kabla ya maandalizi ya mchezo 
huo na ana imani kuna wachezaji 
atawapa nafasi ambao hawakucheza 
katika hizi mechi zilizopita.

Nabi alisema kuhusu Ushindi ni 
mzuri na ana imani muda sio mrefu 
ataonekana katika baadhi ya mechi 
baada ya nyota kuwa fiti kwa kiwan-
go anachokihitaji.

Alisema nyota huyo alikuwa na pro-
gramu maalum kwa ajili ya kumjenga 
kimwili na kumrejesha katika kiwango 
bora na kuweza kufanya vizuri ataka-
popewa nafasi.

“Ushindi amesajiliwa kwenye kikosi 
cha Yanga kutokana na uwezo wa 
kutumia miguu yote miwili jambo 
ambalo ni nadra kwa wachezaji wengi 
wanaocheza nafasi ya winga,” alisema 
Nabi.

Alisema hakuna urahisi, lakini 
wakipambana na wachezaji wataka-
pokuwa watulivu kwa kila idara ana 
imani kubwa ya kufiti kinachotarajiwa 
na mashabiki wao.

Nabi amwandaa 
Ushindi kuiua 
Mbao FC

Kocha wa Yanga, Nesreddine Nabi, akilakiwa na mashabiki wakati kikosi hicho kilipotua jana Mwanza tayari kwa 
maandalizi ya mchezo wao wa Kombe la Shirikisho dhidi ya Mbao FC, utakaopigwa Jumamosi kwenye uwanja wa 
CCM Kirumba. PICHA: YANGA

   Asema aliwatoroka, akatumia uzoefu kujiweka seh-
emu sahihi na kufunga, huku akiwasifia kwamba…
Na Adam Fungamwango

MFUNGAJI wa bao pekee kwenye 
mechi ya kiporo ya Ligi Kuu Tanzania 
Bara kati ya Kagera Sugar dhidi ya Simba, 
Hamisi Kiiza, amesema ulikuwa ni ujanja 
wake pamoja na uzoefu kuwatoroka ma-
beki wa timu hiyo na kukaa eneo sahihi 
kabla ya kufunga.

Pia ameomba radhi kwa viongozi, 
wapenzi na mashabiki wa Kagera kwa 
kulimwa kadi nyekundu kwenye mch-
ezo huo.

Kiiza, mchezaji aliyewahi kuichezea 
Yanga mwaka 2011 hadi 2015, kabla ya 
kujiunga na Simba mwaka 2015 hadi 
2016 amesema ilikuwa ni umakini wake, 
lakini wapinzani wao wana mabeki wa-
zuri na wazoefu tofauti na watu wana-
vyodai.

“Mabeki wa Simba ni wazuri na wa-
zoefu, ila ni umakini wangu, nikawatoro-
ka na nikakaa sehemu sahihi nikafunga, 

huu ni uzoefu na ujanja wangu, lakini 
mabeki wo ni wazuri sana,” alisema 
mchezaji huyo raia wa Uganda.

Alisema kuwa alijiandaa kuonye-
sha kitu tofauti kwenye mechi hiyo ili 
jina lake lirudi tena kwenye midomo 
ya mashabiki, kwani wapo wanaomfa-
hamu, lakini wamemsahau, na wapo 
ambao wakati anachezea timu hizo wa-
likuwa wadogo na hawamjui.

“Nilikuwa nataka kuweka heshima 
kwenye jina langu, wengi wamenisahau 
na hawajui kama nipo, lakini wengine 
wakati nacheza soka Tanzania walikuwa 
wadogo,” alisema. Kuhusu kutolewa nje 
kwa kadi nyekundu, Kiiza alisema kuwa 
hiyo ndiyo mara ya kwanza tangu kuan-
za kucheza soka.

“Maishani mwangu sijawahi kupata 
kadi nyekundu, nawaomba radhi vion-
gozi, wachezaji wa wapenzi wa timu ya 
Kagera Sugar kwa kile nilichokifanya, 
lakini kikubwa ni kwamba tumepata 

ushindi,” alisema.
Straika huyo alifunga bao dakika ya 

70 lililoipa ushindi wa 1-0 Kagera kwe-
nye Uwanja wa Kaitaba, Bukoba mkoani 
Kagera na kuwafanya wanachama na 
mashabiki wa Simba wakiwa hawaamini 
kilichotokea, huku viongozi wote  pamo-
ja na Kocha Mkuu, Pablo Franco akikataa 
kuzungumza na waandishi wa habari.

Hata hivyo, Ofisa Habari wa klabu 
hiyo, Ahmed Ally ameomba radhi kwa 
waandishi wa habari, wanachama na 
mashabiki wa Simba na wadau wa soka 
kwa ujumla kutokana na kadhia hiyo.

Pia amewaomba radhi wanachama na 
mashabiki wa Simba kutokana na ma-
tokeo mabaya na kipindi kigumu amba-
cho timu inapitia kwa sasa.

Pamoja na kufungwa Simba inaende-
lea kushika nafasi ya pili kwa kusalia na 
pointi 25, lakini ikiwa imezidiwa pointi 
10 na vinara Yanga, Kagera Sugar ikitoka 
nafasi ya 11 hadi ya tisa ikiwa na pointi 16.

Ijumaa Januari 28, 2022

Lewandowski kubakizwa Bayern kwa namna yoyote

Kiiza: Niliwazidi aKili 
mabeKi wa Simba SC

